
ДЎСТЛИК

Рангли шиша тасвирий санъати 
қизил қум, тўлқинсимон мовий 
денгиз ва уфқда юксалиб турган 
кумуш рангли шаҳар манзара-
лари қоришмасидир. Олдинги 
фонда эса гумбазли масжидлар 
оралаб кетаётган туялар акс эт-
ган асар “Америка сари Ипак 
Йўли” деб аталади.

Маряна Ибраеванинг асари 
яқинда ўтказилган “Менинг
Америка тўғрисидаги тасаввур-
ларим” тасвирий санъат мусо-
бақасида энг юқори ўринлардан 
бирини эгаллади. Мусобақада 
Тошкент вилояти ҳудудидаги 
рассом хотин-қизлар ҳамда ўр-
та ва ўрта-махсус билим юрти
ўқувчилари АҚШнинг сиймо-
сини рассомчилик, ҳайкалта- Давоми кейинги бетда

Тошкент вилояти санъат усталари Америка 
манзараларини тасвирламоқдалар

Жанубий ва Марказий Осиё бўйича 
АҚШ Савдо вакили ёрдамчисининг 
ўринбосари Клаудио Лилинфелд, 28-
29 апрел кунлари Ўзбекистонга қилган 
ташрифи чоғида, юқори лавозимли ҳу-
кумат ва бизнес раҳбарлари билан ўтказ-
ган учрашувда икки томонлама савдо ва 
сармоя масалаларини муҳокама қилди.

Лилинфелд Ўзбекистон ҳукумати Бош 
вазирининг биринчи ўринбосари Рустам 
Азимов ва Ташқи иқтисодий алоқалар, 
сармоялар ва савдо вазирининг биринчи 
ўринбосари Насриддин Нажимов, ҳамда 
Ўзбекистон Марказий банки ва Савдо па-
латасининг бир қатор раҳбарлари билан 
учрашди. Унинг айтишича, унинг мақ-
сади минтақадаги савдо масалаларини 

Давоми 10-бетда

АҚШ Савдо ваколатхонаси мулозими 
Ўзбекистонга ташриф буюрди

Тошкент вилоятидан келган ўқувчилар “Менинг Амери-
ка тўғрисидаги тасаввурларим” номли санъат асарлари 
мусобақасига тақдим этилган асарлар билан танишиш-
моқда. (АҚШ Элчихонаси тақдим этган сурат)

Клаудио Лилинфелд (чапда), АҚШ Савдо ваки-
ли ёрдамчисининг ўринбосари, ва Дуэйн Бат-
чер, Тошкентдаги АҚШ элчихонасининг Мис-
сияси Раҳбари Ўринбосари, Ўзбекистон Савдо
ва Саноат Палатаси раҳбарлари билан учраш-
дилар. (АҚШ Элчихонаси тақдим этган сурат)



ТОШКЕНТ ВИЛОЯТИ, боши 1-бетда

рошлик ва бошқа санъат тури орқали акс эттириш учун 
иштирок этишди. Мусобақа АҚШнинг Тошкентдаги Эл-
чихонаси, Вилоят ҳокимияти Хотин-қизлар қўмитаси ва 
“Ҳамдўстлик” Хотин-қизлар клуби томонидан уюшти-
рилди.

Мусобақа Хотин-қизлар тарихи ойлигини нишонлаш до-
ирасида бўлиб ўтди. Бу турли халқларнинг маданиятлари 
ва анъаналари англашувини илгари суриш учун Хотин-
Қизлар Клуби томонидан ҳомийлик қилинган “Атрофи-
миздаги дунё” номли бир қатор тадбирларнинг энг сўнг-
гиси бўлди.

Йигирмага яқин малакали ва ҳаваскор рассом хотин-қиз-
лар ҳамда 250 нафар ўқувчи “Менинг Америка тўғриси-
даги тасаввурларим” номли мусобоқада иштирок этди. 30 
март куни улар Вилоят ҳокимияти биносида тўпланишди, 
сўнгра тасвирий санъат асарлари билан танишиш ва ғо-
либлар эълон қилинадиган маросимда иштирок этиш мақ-
садида АҚШ элчиси Ричард Норланд резиденциясига 
ташриф буюришди.

Ушбу санъат асарлари Ўзбекистондаги хотин-қизлар ва ёш-
ларнинг АҚШ тўғрисидаги тасаввурлари қандай эканлиги 
ҳамда Американинг қайси сиймоси уларда энг катта таассу-
рот қолдиргани ҳақида қизиқарли маълумот беради.

Асарларнинг кўпчилигида Озодлик ҳайкали акс этган; 
бошқаларида эса америкалик ҳиндулар ёки Америка ғар-
бининг бепоён кенгликларида от чоптириб кетаётган ков-
бойлар тасвирланган.

Асарлар ичида Мерлин Монро каби поп-юлдузлар сура-
ти, шовқин-суронли шаҳарлар манзаралари ҳамда 10 
ёшли болакайнинг “Мен сени умрбод севаман” деган сўз-
лар битилган Дисней Оламининг расми ўрин олган. Энг 
юксак соврин эгаси Гулзор Султонованинг абстракт аса-
ри “Орзулар сари йўл” деб аталган бўлиб, у зина бўйлаб 
тепага кўтарилаётган аёлни тасвирлайди.

Ғолибларнинг асарлари АҚШ Элчихонасида намойиш 
қилинади, улар 2010 йил учун тайёрланган икки хил ка-
лендарда ҳам чоп этилади.

Элчи Ричард Норланднинг рафиқаси Мери Хартнет ҳо-
кимият, “Ҳамдўстлик” хотин-қизлар клуби, Италия элчи-
хонаси вакиллари ҳамда Ўзбекистон Миллий Банкининг 
Санъат Галлереяси кураторидан ташкил топган ҳакамлар 
ҳайъатининг аъзоси бўлди. Хартнетнинг айтишича, рас-
сомларнинг юксак маҳорат билан яратган асарлари унда 
катта таассурот қолдирган ва асарларлар АҚШ мадани-
ятининг жуда кенг жабҳаларини кўрсатиб берганидан 
жуда мамнундир. Унинг айтишича, асарларнинг бири 
ҳатто унинг она шаҳри бўлмиш Миссури штатидаги Сент 
Луис шаҳрини намоён этган.

Асарларнинг кўпчилиги аёллар учун имкониятлар ғоя-
сини ўзида мужассам этганлиги ҳамда Ўзбекистон ва 
АҚШ мамлакатларида чуқур ҳурмат билан ёндошилади-
ган миллий анъаналарга катта эътибор қаратилгани унга 
жуда ёққанини айтади Хартнет хоним.

“Асарлар орасида бизга энг маъқул бўлган ғоялардан бири 
“Шарқ билан Ғарб учрашуви” ва бизлар учун бирдек та-
ниш муштарак мавзулар бўлди”, дейди у. Ушбу муштарак 
қадриятлар рассомларга маданий тафовут сарҳадларидан 
ўтишга кўмак берди.

“Бу рассом ва ҳайкалтарошларнинг деярли ҳеч бири 
АҚШда бўлмаган”, дейди Хартнет. “Аммо улар худди ўша
ерларда туғилиб-ўсган кишининг тасаввурларини яра-
тишга муваффақ бўлишган”.

Асарлар ижодкорлик, билим теранлиги ва бадиий нафо-
сат мезонлари бўйича баҳоланди. Ғолибларга ноутбук, 
рассомчилик анжомлари ва мольбертлар тақдим этилди.
Биринчи ўрин эгалари қуйидагилардан иборат:

Хотин-қизлар ўртасида (Рассомчилик)

Маряна Ибраева – “Америка сари Ипак Йўли”

Хотин-қизлар ўртасида (Энг Зўр Ижодий Иш)

Гулзор Султонова – “Америка: Орзулар сари йўл”

Ўқувчилар (Биринчи тоифа)

Зуҳра Исламова – “Озодлик Ҳайкали”, маржонлардан 
ишланган

Талабалар (Иккинчи тоифа)

Катя Ускенбаева – “Ковбой қиз”

Элчи Ричард Норланд ва рафиқаси Мери Хартнет биринчи ўрин 
эгаси Маряна Ибраевага 30 март куни бўлиб ўтган маросимда му-
кофот тақдим этдилар. (АҚШ Элчихонаси тақдим этган сурат)



Бундан 100 кун муқаддам, АҚШ тарихида биринчи аф-
ро-америкалик президент этиб сайланган маҳал бошлан-
ган қисматни сарҳисоб қилар экан, Президент Обама шу 
кунгача президент сифатида эришган натижалар ва қили-
ниши лозим бўлган ишлар тўғрисида халқ олдида узоқ 
нутқ сўзлади.

“Ўйлашимча, бизнинг ишларимиз яхши бошланди. Аммо 
бу фақат бошланиши. Мен эришган ютуқларимиздан 
фахрланаман, аммо булардан ҳали қониқмайман”, деди 
Обама 29 апрел куни Оқ Уйдан телеэфирга узатилган 
бир соатлик матбуот конференциясида.

“Биз ҳамон терроризмдан тортиб ядро қуроли тарқали-
ши ҳамда пандемик грипп каби таҳликаларга дуч кел-
моқдамиз. Буларнинг барчаси икки юз кунликда ҳам, уч 
юз кунликда ҳам ва ундан кейинги кунларда ҳам фаровон-
лигимиз ва хавфсизлигимизни мустаҳкамлаш учун ушбу 
маъмуриятнинг шижоат ва қатъият ила саъй-ҳаракатлар 
олиб боришини англатади”, дейди Президент.

БИРИНЧИ 100 КУН

Дастлабки 100 кунлик Америка президентларини баҳо-
лайдиган расмий мезон эмас. Анъанага кўра, бу муддат-
ни нишонлаш қилинган ишларни сарҳисоб қилиш, ном-
зодликдан президент бўлган шахснинг сўзлари ва амал-
ларини кўриб чиқиш ва таҳлил этишнинг ўзига хос кўри-
ниши бўлиб қолган. Бу анъанага 1933 йил президент этиб
сайланган Франклин Делано Рузвелт даврида асос солин-
ган; у киши ўз фаолиятининг дастлабки юз кунлиги мо-
байнида “Буюк депрессия” давридаги иқтисодий таназ-
зулдан чиқишда Америкага ёрдам бериш мақсадида 15 
дан ортиқ асосий қонун ҳужжатларининг қабул этили-
шига муваффақ бўлган.

Айрим матбуот таҳлилчилари Обаманинг дастлабки юз 
кунлигини Рузвелтникига қиёслашга ҳаракат қилишди, 
аммо тарихчилар ва сиёсатшунос олимлар бу рақамда 
ҳеч қандай ғаройиб хусусият йўқлигини айтишмоқда.

Обама учун бу давр ташқи сиёсатдаги салмоқли ўзга-
ришлар ҳамда оғир, аммо қатъий иқтисодий сиёсат олиб 
бориш даври бўлди. Энди эса унинг маъмурияти шоши-
линч тарзда бутун дунё бўйлаб тарқалиб бораётган Н1N1 
гриппи, ёки омма орасида чўчқа гриппи деб аталувчи ви-
русга қарши чора-тадбирлар кўриши лозим.

ТАШҚИ СИЁСАТ БЎЙИЧА ЯНГИ ЁНДОШУВ

“Мен сайлов кампанияси давомида давлатимиз ташқи си-
ёсати йўналишини ўзгартириш тўғрисида ваъда берган-
ман – биз бу ишни амалга оширишни бошлаб юбордик”, 
деди президент.

Президент сайлови кампанияларида Обама АҚШ ташқи
сиёсати бўйича учта муҳим мақсадни белгилаб берганди: 
Американинг жаҳондаги нуфузини қайта тиклаш; дўст-
лар, ҳамкорлар ва ғанимлар билан ўзаро ҳурматга асос-

ланган очиқ мулоқотлар 
ўрнатиш; ҳамда ҳамкор-
ликларни ўрнатиш ва мус-
таҳкамлашда бирга фао-
лият юритиш.

Обаманинг Америка хал-
қига берган ваъдасига 
мувофиқ, АҚШ ўзининг 
Ироқдаги ҳарбий миссия-
сини тўхтатиш ишлари-
ни бошлади, бундай қи-
лиш, Обаманинг айтиши-
ча, АҚШ хавфсизлигини
ва Ироқ халқини мустаҳ-
камлаш учун зарурдир.
Янги маъмуриятнинг дас-
тлабки ойи давомида Оба-
ма АҚШ қўшинларини 
масъулиятли тарзда Ироқ ҳудудидан олиб чиқиб кетишга 
аҳд қилган эди. “Шуни аниқ ва равшан қилиб айтаманки, 
2010 йил 31 августгача бизнинг Ироқдаги ҳарбий мис-
сиямиз тугайди”, деди Обама.

Афғонистон ва Покистон масаласига тўхталар экан, 
Обаманинг айтишича, у НАТО иттифоқчилари билан 
биргаликда террорчи гуруҳ ал-Қоида ва собиқ Толибон 
режимига қарши қаратилган янги стратегияларни ишлаб 
чиққан. 

Президент, “Покистондаги вазиятдан жуда ҳам хавотир-
да эканлигини” мухбирларга маълум қилган эди; “Мен 
Толибон ҳаракатининг Покистон ҳокимиятини эгаллаб 
олишидан эмас, балки мамлакатнинг ҳозирги фуқаролик 
ҳукумати жуда ҳам заифлигидан, халқ манфаати учун за-
рур бўлган таълим, соғлиқни сақлаш, қонун устуворли-
ги, суд тизими соҳаларидаги асосий хизматларни етказиб 
бера олмаслигидан кўпроқ хавотирдаман”.

Мана шулар сабабли, Обаманинг айтишича, Америка 
Қўшма Штатлари ва унинг иттифоқчиларидан Покистон-
га ёрдам бериш талаб этилади, токи у ўз халқига ёрдам 
берсин. “Биз уларга қўлимиздан келган барча ҳамкорлик 
ёрдамини берамиз”, деди у.

ГУАНТАНАМО ҚАМОҚХОНАСИ

Обама президентлик ваколатининг дастлабки 48 соати 
мобайнида Кубанинг Гуантанамо кўрфазида жойлашган, 
АҚШнинг денгиз флоти базасидаги қамоқхонани бир йил 
ичида ёпиш буйруғини берди ва маҳбусларнинг ҳуқуқий 
мақоми ва уларга бўлган муомалани кўриб чиқиш, кен-
гайтирилган ва ҳаддан ташқари шафқатсиз тергов усул-
ларини бекор қилишга кўрсатма берди.

“Гуантанамо кўрфазидаги қамоқхонани ёпиш ва барча 
қийноқлар қўлланилишини бекор қилиш билан, “ё хавф-
сизлик ёки олий мақсадларимиз” деган сохта танловни 
инкор этдик”, деди президент.

11-сон Июнь 2009 йДЎСТЛИК

3

Обама президент сифатида дастлабки 100 кунлигини нишонламоқда

АҚШ Президенти Барак Обама. 
(© AP Images)

Деннис Жонсон Ўзбекистонга инглиз тилида ёзишни та-
комиллаштириш мақсадида келган. У Ўзбекистон Жаҳон 
тиллари Давлат Университети қошидаги Инглиз тили 
ўқитувчиларини тайёрлаш институти (IELTE)да инглиз 
тилида иншо ёзиш бўйича дарс беради. Унинг кўпчилик 
талабалари бўлажак Инглиз тили ўқитувчиларидир.

У IELTE билан биргаликда унинг иншо ёзиш бўйича ўқув 
дастурини қайта кўриб чиқиб, ўқитувчи ҳамкасбларига 
иншо бўйича янги ўқитиш усулларини жорий қилиш бо-
расида иш олиб бормоқда. 

У Ўзбекистон Инглиз тили Ўқитувчиларининг Ассоциа-
циясидаги бошқа инглиз тили ўқитувчиларига ҳам иншо 
ёзиш семинарлари бўйича дарс беради. Унинг айтишича,
у Тошкентдаги бошқа институтларда инглиз тили ўқитув-
чилари билан учрашмоқда ва Самарқанд, Бухоро, Ургенч 
ва Фарғона водийси шаҳарларида жойлашган универси-
тетларга бўлган сафарларида ўз билимларини етказмоқда.

“Мен силлам қуригунча ишладим” дейди у инглиз тилида 
машаққат билан меҳнат қилиш маъносини англатувчи ом-
мавий сўз иборасини ишлатиб. “Мен иншо усулларини 
ўқитишни ўзимнинг шу йилги вазифам деб белгилашга 
қарор қилдим.” 

Жонсон, инглиз тилини чет элликларга 25 йилдан кўпроқ 
вақтдан бери таълим бериб келган ғайратли инсон бўлиб, 
Тошкентдаги АҚШ элчихонаси ҳомийлигидаги Инглиз 
Тили (EL) стипендианти дастури бўйича Ўзбекистонга 
келган. Дастур илғор инглиз тили ўқитувчиларини чет 
тилларини ўқитиш институтларининг таклиф қилган бир 
йиллик лойиҳалари билан боғлайди. 

IELTE АҚШ Элчихонаси ва Ўзбекистондаги энг катта уни-
верситетлардан бири бўлган Ўзбекистон Давлат Жаҳон 
Тиллари Университети орасидаги қўшма лойиҳаси асоси-
да 2000-2001 йилларда ташкил этилган. IELTEнинг вази-
фаси инглиз тили ўқитувчиларини тайёрлашни ислоҳот 

қилиш ва унинг тил ўқитиш усулларини дунё стандартла-
ри даражасига етказишдир. IELTE Ўрта Осиёда тўрт йил-
лик инглиз тили ўқитувчиларини тайёрлаш дастури бўлиб, 
унда ҳамма фанлар инглиз тилида ўқитилади ва мамлакат-
да энг машҳур тил ўқитиш дастурлардан бирига айланди.

2008-2009 академик ўқув йили учун IELTE ELдан иншо 
бўйича янги ўқув дастурини ишлаб чиқишда ва талаба 
ва ўқитувчиларни ёзиш усуллари бўйича тайёрлашда ёр-
дам беришни илтимос қилди. IELTEнинг ўқув дастури ва 
ўқитувчилар таркибини ривожлантириш раҳбари Саида 
Эргашеванинг гапига кўра, талаба ва ўқитувчиларнинг 
IELTE дастурига берган баҳоларида ёзиш маҳоратини ри-
вожлантириш керак эканлиги аниқланди.

“Ўзбекистондаги ҳеч бир университет ёки мактабда иншо 
алоҳида фан сифатида ўқитилмаган ёки ўқитилмайди, ёки 
улар буни маҳорат эканлигини доим эътибордан четда 
қолдириб келишган” дейди у. “Бизнинг ўқитувчилар буни
қандай ўқитиш ва айниқса талабаларнинг ёзиш маҳорат-
ларини текшириб муносабат билдириш бўйича етарли би-
лимга эга эмасдилар.” 

Иншо бўйича янги дастурни ишлаб чиқиш билан бирга-
ликда Жонсон барча тўртта курс талабаларига ёзиш маҳо-
рати дарсларини ўқитиб янги усулларни жорий қилиш 
борасида бошқа ўқитувчилар билан биргаликда иш олиб 
бормоқда. Эргашеванинг айтишича, дастурни такомил-
лаштиришда унинг ёрдами жуда салмоқли бўлмоқда. 
“Деннис туфайли ҳозир биз ёзиш бўйича жуда яхши 4 йил-
лик ўқув дастурига ва татқиқодлар ёзиш ва талабаларнинг 
ишини баҳолаш бўйича жуда муайян йўриқномаларга эга-
миз.” дейди у. 

IELTE университетларда ёзиш бўйича дарс бериш маҳо-
ратини оширмоқчи бўлган инглиз тили ўқитувчилари учун 
шахсий ва профессионал ривожлантириш курсларини 
бошлашни режалаштирмоқда, деб илова қилди у. 

Иншо курсларида Жонсоннинг талабалари ҳар бир 
мақоланинг уч ҳил лойиҳасини кўриб чиқиб, ҳар бирини 
таҳрир қилишади, яна бошқа талабалар эса улар ишини 
таҳрир қилишади. Бунда биринчи уринишдаги сифат би-
лан кифояланмай, асосий эътибор камолотга олиб борув-
чи оҳирги лойиҳага қаратилади. Талабаларнинг таҳрирга 
асосланган ҳолда иншо маҳоратини ўргатиш АҚШнинг 
мактаб ва университетларида стандарт педагогикадир 
дейди Жонсон.

IELTE да ишлаш билан бирга Жонсон мамлакатдаги уни-
верситетларнинг инглиз тили ўқитувчиларига иншо бўйи-
ча семинарларни олиб бормоқда. EL дастурининг мақсади 
инглиз тили ўқитувчиларининг малакасини ошириш ор-
қали иложи борича кўпроқ инсонларнинг инглиз тили 
бўйича билимларини яхшилашдир, дейди Тошкентдаги 
АҚШ Элчихонасининг Маданият Ишлари бўйича ходи-
ми Стефани Фицморис. Инглиз тилини ўрганиш жуда кўп 
имкониятларга йўл очади деб илова қилди у.

Америкалик ўқитувчи Ўзбекистонда инглиз тилида иншо ёзиш 
маҳоратларини оширмоқда

Инглиз тили ўқитувчиси Деннис Жонсон Ургенч Давлат Универси-
тетида инглиз тилида иншо ёзиш бўйича семинар ўтказмоқда. 
(АҚШ Элчихонаси тақдим этган сурат)

“Инглиз тилини билганлар глобал иқтисодиётда иштирок 
этишда ва турли масалаларда глобал мулоқот қилишга 
кўпроқ имкониятга эга бўлишади” дейди Фицморис. “Чет 
тилини ўрганиш касб эгаларининг ҳамма соҳаларда, жум-
ладан тиббиёт ва қишлоқ хўжалигида ташқи дунё билан 
янги ихтироларни баҳам кўриш имконини беради. Чет 
тилларни ўрганиш турли мамлакатлар халқлари орасида 
ўзаро ишонч ва англашувни кучайтириши мумкин.” 

EL дастури билан бир қаторда АҚШ Элчихонаси Ўзбе-
кистонга семинарларда дарс бериш учун инглиз тили му-
тахассисларини олиб келмоқда ва мамлакатдаги ўқув ҳам-
корларни ўқиш материаллари билан таъминламоқда, дей-
ди Фицморис. 

IELTE 2009-2010 академик ўқув йили учун ҳам EL дастур 
вакилини қабул қилиш таклифини берди. Институт Маҳ-
сус Мақсадлар ўқув дастурини ишлаб чиқишни режалаш-
тирмоқда ва унда талабалар хуқуқ, иқтисод ва тарих фан-
ларини инглиз тилида таҳсил оладилар. Лойиҳа таклифи-
га кўра, янги ўқув дастури мамлакатдаги университет ва 
институтларда ихтисослашган фанларни инглиз тилида 

ўқитиш учун талабаларни тайёрлайди.

Мамлакатдаги олий таълим юртлари орасида IELTEнинг 
энг илғор бўлиб қолишига иккитагина мисол - ўзининг ёз-
ма ўқув дастурини такомиллаштириш истаги ва Махсус 
Мақсадли Инглиз тили фанидир, дейди Жонсон. 

“Мен мамлакатдаги илғор дастурда қатнашяпман ва улар 
ҳам илғорлар сафида қолишни ҳоҳлайдилар” дейди у. 
IELTE даги жамоа томонидан уни кутиб олишдаги илиқ 
меҳ-мондўзликдан ҳайратда қолган Жонсон ўз талабала-
рининг қобилиятларидан жуда таъсирланди. 

“Бу талабалар жуда қобилиятли, улар дарҳақиқат ўта қо-
билиятлидир” дейди у. Жонсон ўз талабаларига ёрдам бе-
ришга ҳаракат қилар экан, унинг Ўзбекистонга сафари ҳам 
ўз навбатида унга ижобий таъсир кўрсатди.” 

“Мен бошқа ерларга бориб, янги ишлар қилишни ва янги 
маданиятни ўрганишдан завқланаман” дейди Жонсон. “Бу 
менинг учун ажойиб бир имконият бўлди ва бу мен учун 
чексиз завқ бахш этади.”

Инглиз Тили Ўқитувчиларини Тайёрлаш Институтининг 
(ИТЎТМ) ўқитувчи ва талабалари институт ресурслар мар-
казига совға қилинган 150 дан зиёд дарсликлар, электрон 
таълим материаллари ва компьютерлардан фойдаланиш им-
кониятига эга бўладилар.

АҚШнинг Тошкентдаги Элчихонаси вакиллари Ўзбекистон 
Давлат Жаҳон Тиллари Университетига қарашли ИТЎТМга
совғаларни 9 апрел куни ўтказилган қабул маросимида топ-
ширдилар. ИТЎТМ бўлажак инглиз тили ўқитувчиларига 
инглиз тилида олиб бориладиган 4 йиллик ўқув дастури бў-
йича сабоқ беради. Бу Ўзбекистондаги чет тилларга ихтисос-
лашган энг нуфузли институтларидан бири ҳисобланади.

Совғалар ичида грамматикани ўқитиш услубларидан тортиб, 
ўқув режасини ишлаб чиқиш ва Америкага хос инглиз тили 
луғатларигача бўлган кўплаб инглиз тили бўйича дарсликлар 
ўрин олган. Улар орасида оғзаки инглиз тилини ўрганиш 
учун CD ва DVD дисклар, инглиз тили тарихи ва масофавий 
тил ўрганиш ресурслари бўйича қўлланмалар ҳам бор. Китоб 
ва дисклардан ташқари, институт ресурслар марказида фой-
даланиш учун Элчихона 10 та компьютер монитори, рақам-
ли видео анжуманларларни ўтказиш ускунаси ва турли хил 
компьютер анжомларини ҳам совға қилди.
 
Тадбирда ИТЎТМ ўқитувчилари институт ва АҚШ Элчи-
хонаси ўртасидага ҳамкорлик тарихи тўғрисида тақдимот-
лар қилишди. Инглиз тили ўқитувчиларини халқаро андо-
заларга жавоб берадиган дастур бўйича ўқитиш мақсадида 
ИТЎТМ 2000-2001 йиллар Элчихона ёрдами билан ташкил 
қилинганди. Ўшандан буён ИТЎТМда бир неча америкалик 
инглиз тили мутахассислари дарс беришди, кўплаб талаба-
лар ва ўқитувчилар Элчихона ҳомийлигида академик алма-
шинув дастурларида иштирок этиб қайтишди.

“ИТЎТМ бир неча йилдан буён ривожланиб, илғор, муста-
қил ва нуфузли муассасага айланганини кўришдан жуда 
хурсандман”, дейди Тошкентдаги АҚШ Элчихонасининг 
Маданият Ишлари Ходими Стефани Фицморис. “Биз шундай 
малакали ва касбига содиқ ўқитувчилар билан ҳамкорлик 
қилаётганимиздан жуда мамнунмиз”, дейди у.

Қабул маросимида ИТЎТМ ва Ўзбекистон Давлат Жаҳон
Тиллари Университетининг бир неча раҳбарлари, жумла-
дан Университет ректори Абдулла Исмаилов, инглиз Фило-
логияси Факультети декани Тоир Икромов ва ИТЎТМ дирек-
тори Муҳаммадавас Ирисқуловлар иштирок этишди.

Элчихона тилшунослик институтига дарсликлар совға қилди

Инглиз тили ўқитувчиларини тайёрлаш институти Ўқув ишлари 
ва таълимни ривожлантириш бўлими бошлиғи Саида Эргашева 
Элчихона ходими Стефани Фицморисдан китобларни қабул қилиб 
олмоқда. (АҚШ Элчихонаси тақдим этган сурат)

Тезкор тиббий ёрдам кўрсатиш хонасида беморнинг юра-
ги ғайриоддий уришини кўрсатиб берувчи электрокарди-
ограмма (ЭКГ)сининг катталаштирилган тасвири экранда 
кўриниб турибди. Тошкент педиатрия тиббиёт институ-
тида тўпланган шифокор ва профессорларга қарата муро-
жаат қилаётган доктор Томас Элдернинг айтишича, уш-
бу кардиограммадаги майда “тишчалар” шифокорга юрак-
даги муаммонинг тури ҳақида жуда кўп нарсани ойдин-
лаштириши ва уни даволаш бўйича кўпгина муҳим ечим-
ларни маълум қилиши мумкин. 

“Мана бу ердаги ритм эса ошқозон тахикардиясидир”, дей-
ди у, махсус аритмиядан далолат берувчи “тишчаларни”
кўрсатган ҳолда. Унинг маърузаси синхрон равишда рус 
тилига таржима қилинмоқда, шунигдек унинг кейинчалик
рус тилига таржима қилинадиган барча тақдимот матери-
алларини тингловчилар ўзлари билан олиб келган “флеш-
ка”ларига кўчириб олишлари ҳам мумкин.

Калифорнияда умргузаронлик қиладиган ва айни пайтда
нафақага чиққан кардиолог Жаноб Элдер, март ойида ик-
ки ҳафтага Ўзбекистонга ташриф буюриб, кардиолог ши-
фокорлар, тез тиббий ёрдам шифокорлари ва соғлиқни 
сақлаш тизимидаги бошқа ходимларга маърузалар ўқиди. 
Соғлиқни сақлаш вазирлиги кўмагида, доктор Элдер, Шо-
шилинч тиббий ёрдам бериш бўйича Республика илмий 
маркази, Жарроҳлик бўйича Республика ихтисослашган 
маркази ва Тошкент педиатрия тиббиёт институтида шо-
шилинч кардиологик муолажа ҳақида маърузалар ўқиди.

Жаноб Элдер “Medical Teams International” (MTI - Шифо-
корлар халқаро лигаси)нинг кўнгилли аъзоси ва ушбу но-
тижорат ташкилот Орегон штатининг Портленд шаҳрида 
жойлашган бўлиб, тиббий ёрдамга муҳтожларга тиббий 
ёрдам кўрсатади ва деярли 70 мамлакатдаги соғлиқни 
сақлаш тизими ходимларига семинар-тренинглар олиб бо-
ради. Унинг Ўзбекистонга ташрифи MTIнинг Ўзбекис-

тонда шошилинч тиббий ёрдам бўйича ўқув машғулот-
ларини ташкил қилишдаги маърузалар туркумининг сўн-
гиси эди. 

Жаноб Элдернинг айтишича, ҳар бир маърузада 25дан 
100 нафаргача шифокор қатнашди. Улар маърузаларни
тинглаш билан биргаликда, Америка кардиологлари кол-
легиясининг юракнинг турли ҳолатларини даволаш бўйи-
ча рус тилига таржима қилинган қўлланмаларини ҳам ўз-
лари билан олиб кетишлари мумкин эди. 

“Ушбу методик қўлланмалар рус тилига биринчи маро-
таба таржима қилинди” дейди доктор Элдер, ва бу қўллан-
малар бебаҳо ёрдам манбаси бўлиб хизмат қилади, деб 
қўшимча қилди. 

“MTIнинг Ўзбекистондаги ваколатхонаси 2002 йилдан 
бери фаолият кўрсатиб келмоқда” дейди шошилинч тиб-
бий ёрдам бўйича мутахассис, нефролог ва MTIнинг Ўз-
бекистондаги лойиҳалар менежери Комилжон Хамзаев.
Ўзбекистон ҳукуматининг кўмагида ва АҚШ Қишлоқ ҳў-
жалик вазирлигининг молиявий ёрдамида MTI Ўзбекис-
тонда тоза ичимлик суви таъминоти лойиҳаларида, тез-
кор тиббий ёрдам кўрсатувчи мутахассисларни тайёрлаш
машғулотларида ва бошқа лойиҳаларда қатнашган. Ҳо-
зирги кунда АҚШ Тараққиёт агентлиги (USAID) MTI-
нинг имконияти чекланган болаларни кўпроқ мустақил 
бўлишини таъминловчи лойиҳасини молиялаштирмоқда. 

MTI шунингдек бачадон бўйни саратонини аниқлаш ва
профилактика қилиш экспериментал лойиҳасини ва Тош-
кент шаҳрида Америкадаги “911” тизимига ўхшаш бир-
лашган фавқулодда ҳолатларга жавоб бериш тизимини 
яратиш устида, яъни ёнғин, шошилинч тиббий ёрдам ёки 
бошқа фавқулодда ҳолатларда ягона рақамга телефон хиз-
мати яратиш бўйича иш олиб бормоқда, дейди Хамзаев.
 
Жаноб Элдер ва бошқа америкалик шифокорларнинг таш-
рифларига қўшимча ҳолда, MTI Ўзбекистонда 7000дан 
зиёд биринчи тез ёрдам бериш мутахассислари ва бошқа 
тезкор тиббий ёрдам кўрсатиш ходимлари малакасини 
ошириш бўйича курслар ўтказди. Хамзаевнинг айтиши-
ча, турли ўқув ва таълим дастурлари Ўзбекистонда шо-
шилинч тиббий ёрдам кўрсатишни ривожланишига катта 
ҳисса қўшди. Ўзбекистонда кўп шифокорлар ва бошқа 
соғлиқни сақлаш ходимлари инглиз тилини билмайдилар 
ва бу сўнгги замонавий тиббий методларидан хабардор 
бўлишда тўсқинлик қилишини таъкидлади у. 

“Бу америкалик кўнгилли шифокорлар ўзларининг илғор 
тажрибаларини бизга кўрсатишмоқда. Биз уларга шундай 
саволлар беришимиз мумкин: “Сиз мана бу ҳолда нима
қилган бўлар эдингиз? Америкада сиз буларни қандай да-
волар эдингиз?” Бизнинг шифокорлар шундай йўл билан 
кўшимча амалий малака олишлари мумкин” дейди Хам-
заев. “Умид қиламизки бу ҳамкорлик орқали кўп киши-
ларнинг ҳаёти сақлаб қолинади. Бу эса бизнинг асосий 
мақсадимиздир.” 

Доктор Элдер шошилинч кардиологик ёрдам кўрсатиш бўйича 
ўқув машғулот ўтказмоқда 

Доктор Томас Элдер (ўртада, зарчопонда) Ўзбекистонда юрак хаста-
лиги билан касал беморларни даволаш бўйича икки ҳафта давомида 
маърузалар ўқиди. (АҚШ Элчихонаси тақдим этган сурат)

30 сонияли видео ролик далада кетмон чопаётган ўзбек 
деҳқон тасвири билан бошаланади. У йўталмоқда ва шу 
қадар мадори қуриганки, ўз ишини тўхтатиб, ётиб дам 
олиш учун уйига қайтади. Ўзбек, рус ва қорақалпоқ тил-
ларида кадр ортидаги овоз деҳқоннинг аломатларини таъ-
рифлай бошлайди: йўтал, оғриқ, қувватсизланиш, юқори 
ҳарорат. Булар туберкулёз ёки сил касаллик аломатлари 
бўлиши мумкин, агар сизда шу аломатлар бўлса, шифо-
кор ҳузурига бориб, текширувдан ўтишингиз лозим. Сил 
касаллигини даволаса бўлади ва даволаш бепулдир, дей-
ди кадр ортидаги овоз.

Сўнгги ойларда ушбу ижтимоий ролик деярли бутун Ўз-
бекистонни қамраб олувчи 22та ТВ станцияларида тах-
минан 6000 маротаба намойиш этилган. Яна иккита ро-
лик яқинда эфирга узатилади: биринчиси,сил касалини 
юқтирганлар даволаш режасига амал қилсалар тузалиб 
кетишлари мумкинлиги ҳақида. Иккинчиси эса, “бу сил 
касал” деб инсонга тамға қўйиш масаласига қаратилган 
бўлиб, ҳаво орқали ўтадиган инфекция ҳар бир одамга 
юқиш эҳтимоли борлигини тушунтиришдан иборат.

Ушбу ТВ роликлар АҚШ Халқаро тараққиёт агентлиги
(USAID) томонидан молиялаштирилаётган “HOPE” ло-
йиҳасининг Ўзбекистонда сил касаллигига қарши кураш-
га қаратилган саъй-ҳаракатлари доирасида тайёрланган. 
Мамлакатда сил касаллигини даволашга ихтисослашган 
шифохоналар ва поликлиникалар, сил касаллигини даво-
лаш бўйича малака оширган тахминан 1400 нафар ши-
фокор фаолият кўрсатади ҳамда ушбу касалликка қарши 
курашиш учун лозим бўлган дори-дармонлар мавжуд, 
дейди Ўзбекистондаги “НОРЕ” лойиҳасининг сил касал-
лиги бўйича дастур бошқарувчиси Артур Ниязов. Ния-
зовнинг айтишича, самарали инфратузулма мавжуд бўл-
са-да, аммо кўп нарса одамларнинг ўзларига боғлиқ: улар 
сил касаллиги ҳолатлари ҳақида шифокорни ўз пайтида 
хабардор қилсалар, уларга тўғри диагноз қўйилади ва бе-
морлар то тузалиб кетгунларича муолажани давом этти-
ришлари керак бўлади.

Ҳар йили 1,7 миллион одам сил касаллигидан вафот эта-
ди, у дунёдаги энг ҳалокатли юқумли касалликлар ораси-
да ОИВ/ОИТСдан кейин иккинчи ўринда туради. Сил ка-
саллар учун самарали даволаш йўллари мавжуд бўлса-да, 
кўп ҳолларда касаллик кеч бўлганда аниқланади ва мабо-
до даволанилса ҳам, охиригача даволанилмайди.

АҚШ Ҳукумати ўзининг етакчи агентлиги USAID билан 
дунё бўйлаб сил касаллигига қарши курашнинг илғор 
сафларида туради. АҚШ Давлат департаменти маълумо-
тига кўра, 2008 йили Конгресс ОИВ/ОИТС, сил касалли-
ги ва безгакка қарши кураш учун 48 миллиард долларга-
ча маблағ сарфлашга рухсат берди.

ОИТС, сил касаллиги ва безгакка қарши кураш учун таъ-
сис этилган глобал жамғармага АҚШ 3,3 миллиард дол-
лар ҳисса қўшган, бу рақам жамғарманинг бутун мабала-
ғидан 27 фоизни ташкил этади. Сил касаллигига қарши 
курашга қаратилган жорий дастурлар USAID томонидан 

40дан ортиқ малакатда, жумладан Ўзбекистонда қўллаб 
қувватланмоқда.

Глобал жамғарма келаси беш йил ичида Ўзбекистонда 
сил касаллигига қарши курашиш учун дори-дармон со-
тиб олиш ва ушбу касалликка қарши курашишда бошқа 
хизматлар кўрсатиш учун 50 миллион доллар ажратган.
USAIDнинг соғлиқни сақлаш масалалари бўйича мамла-
катдаги маслаҳатчиси Бенжамин Миллсга кўра, Ўзбекис-
тонда 2008 йили сил касаллигига қарши кураш дастурла-
ри учун USAID томонидан 1,5 млн доллар сарфланган. 

“НОРЕ” лойиҳаси билан биргаликда USAID 2000 йилдан 
бери Ўзбекистон ҳукуматига сил касаллигига қарши ку-
рашишда ёрдам бериб келмоқда. Унинг дастурлари касал-
лик ҳақида омма билимини ошириш кампаниялари, сил 
касаллиги билан хасталанганларга касаллик ва уни даво-
лаш ҳақида таълим бериш, шифокорлар ва ҳамшираларни 
Жаҳон соғлиқни сақлаш ташкилоти (ЖССТ) тавсия этган 
даволаш дастурларини қандай амалга ошириш бўйича ма-
лакасини ошириш, мамлакатда ҳар бир сил касали учун 
лозим бўлган дори-дармон қаерда эканлигини аниқловчи 
компьютер тизимини татбиқ этишни ўз ичига олади. 

USAID ва “НОРЕ” лойиҳасининг ҳар бир дастури ЖССТ-
нинг 1990 йиллардаги ҳолатга нисбатан сил касаллиги 
ҳолларини 2015 йилгача тенг ярмига камайтиришга ва 
2050 йилга қадар эса сил касаллигини жамоат соғлиғига 
оид муаммо сифатида йўқ қилишга қаратилган умумжа-
ҳон стратегиясига мувофиқ олиб борилади. 

“Биз баҳоли қудрат ва имконимиз борича иш олиб бориш-
га ҳаракат қилмоқдамиз”, дейди “НОРЕ” лойиҳаси ваки-
ли Ниязов. “Биз ҳамма шифокорлар ва беморларни ўргата 
олмаймиз. Агар жамият аъзолари шифокор кўригидан ўт-
маса, даволанмаса, сил касаллиги даражаси ўсиб бораве-
ради. Айни шу ҳолни биз ўзгартирмоқчимиз”.

USAID Ўзбекистонда сил касаллигига қарши курашмоқда 

USAID молиялаштираётган “HOPE” (ХОУП) лойиҳаси ёрдамида 
малакасини оширган ҳамширалар сил касаллиги билан оғриган бе-
морларга даволанишни охиригача етказиш аҳамиятини тушунти-
радилар. (АҚШ Элчихонаси тақдим этган сурат)



Эрие Кўлидан то азим Оҳайо дарёсигача чўзилган Оҳайо 
штати саёҳатчиларда бир олам турли-туман таассурот 
қолдиради. Сайёҳлар Оҳайонинг жўшқин шаҳарларида энг 
замонавий биноларни учратишлари, театр томошалари-
дан ва пазандалар тайёрлаган ноз-неъматлардан баҳра-
манд бўлишлари мумкин, саноқли дақиқалар ичида эса,
баланд-паст тепаликлар бағрига кириб, Аппалачи ҳунар-
мандларининг беқиёс ишларини кўздан кечиришлари ёки 
гўзал ўрмонлар ва шаршаралар манзарасидан завқ олиш-
лари ҳам мумкин.

Саёҳатчилар фақат Оҳайодагина дэйтонлик ака-ука Райт-
лар мотор ёрдамида парвозларини амалга оширган май-
донни кўришлари, АҚШ Ҳарбий Ҳаво Кучларининг Мил-
лий Музейида самолётсозлик тарихи билан танишишлари 
ёки Амишларнинг дунёдаги энг йирик жамоаси орасида 
яшаб кўришлари мумкин. Фақатгина шу ерда саёҳатчилар 
“Ерости Темир Йўл Озодлиги Миллий Марказида” озод-
лик ҳақида хос нуқтаи назарга эга бўлишлари, рок-н-ролл 
қаҳрамонларига ҳурмат бажо келтиришлари, америкача 
футболнинг машҳур ўйинчиларини Профессионал Фут-
болчиларнинг Шуҳрат Залида олқишлашлари ҳамда “Се-
дар Пойнт” ва “Кингс Айленд” атракцион паркларидаги 
дунёдаги энг баланд ва энг тез “Америка тепаликлари” 
вагончаларида учишлари мумкин.

ТАРИХИ 

Оҳайода муҳожирларнинг биринчи истеҳкомлари Оҳайо 
дарёси бўйлаб жойлашган Мариэтта (1788 йилда) ва Син-
синати (1789 йилда) бўлган, бироқ то Мустақиллик учун 
Урушдан кейинги давргача бу ерга муҳожирлар келиши 
суст бўлган. Штатнинг шимолий қисмида Эрие кўли, жа-
нубида эса Оҳайо дарёси бўлиб, иккаласи орасида кўп
миқдорда табиий заҳиралар бўлган. Оҳайо дарёси ва Эрие 
кўлини бирлаштирувчи каналлар тармоғи туфайли 1820 
ва 1830 йилларда кемаларда юк ташиш ривожланган.

1850 йилда Оҳайо мамлакатда аҳолиси сони бўйича би-
ринчи ўринда турадиган штатлардан учинчиси бўлди. 
Саноат ривожланди (шимолда пўлат қуйиш, жанубда 
гўштни қайта ишлаш) ва баъзи оилалар жуда бойиб ке-
тишди (Шимолда Рокфеллер, жанубда Проктер ва Гембл 
жаноблари). Шимол ва жануб ҳозирги кунгача штат ху-
сусиятини белгилаб келади: шимол одатда либералроқ ва 
касаба уюшмалар тарафдори, жануб эса консервативроқ.

АҚШнинг еттита президенти Оҳайода туғилгани сабабли 
бу штат “Президентларнинг Онаси” номли тахаллус олган.

ИҚТИСОДИ

Оҳайо иқтисоди одатда қишлоқ хўжалиги, саноат, мине-
ралларни қазиб чиқариш ва савдо орасида яхши тақсим-
ланган эди, аммо 1980 йиллар бошидаги рецессия ишлаб 
чиқаришни сустлаштирди, саноат шаҳарлардаги ишчи 
кучи оқимини кучайтириб, хизмат кўрсатиш соҳасига ва
юқори технологиялар саноатига кескин равишда ўтиши-
га олиб келди. Фермерчилик камайиб, ерлар турар жой ва 
саноат қурилишлари барпо этиш мақсадида сотиб юбо-
рилди. Оҳайонинг асосий қишлоқ хўжалик маҳсулотлари: 
маккажўхори, соя, мева ва сабзавот маҳсулотларидир.

Кўмир Оҳайонинг етакчи фойдали қазилмаси бўлиб, ун-
дан кейин нефть ва табиий газ, гипс ва лой, қум ва шағал, 
қурилиш тошлари, жумладан қумли тош қазиб олинади. 
Оҳайонинг асосий ишлаб чиқарувчиларига транспорт 
машинасозлиги, резина шиналар ва бошқа маҳсулотлар, 
металл қисмлар, электр машинасозлиги, машина асбоб-

    Оҳайо – Каштанлар Штати

SPAD XIII, Биринчи Жаҳон Уруши давридаги самолёт аслида пиа-
нино усталари томонидан қурилган бўлиб, ҳозирда АҚШ Ҳарбий 
Ҳаво Кучлари Музейида (Дэйтон, Оҳайо) сақланади. (©AP images)

Проктер энд Гембл компаниясининг Синсинатидаги бош қароргоҳи  
(©AP images)



лари, керамика, пластик ва кимёвий маҳсулотлар ишлаб 
чиқариши киради. 

Оҳайода фаолият юритадиган компаниялар Fortune 500 
(энг етакчи корхоналар рўйхати) журналида кенг намоён
этилган бўлиб (61та ширкат), улар орасида Cardinal He-
alth, Procter and Gamble, AK Steel Holding, Macy’s, Ameri-
can Electric Power, NCR, Timken, Goodyear Tire and Rubber, 
Eaton, Nationwide, Kroger, Limited Brands ва бошқалар 
ўрин олган. (http://money.cnn.com, 2009).

ЭЪТИБОРГА САЗОВОР ЖОЙЛАР

АҚШ Харбий Ҳаво Кучлари Миллий Музейи (Дэй-
тон, Оҳайо)

Самолётлар, самолётлар... ва яна самолётлар, сизнинг ол-
дингизда, орқангизда, устингизда! “Оҳайонинг энг катта
бепул томошагоҳи” Американинг энг катта бепул томо-
шагоҳи бўлса не ажаб; ҳеч бўлмаганда у Американинг энг 
баҳайбат иншооти дейишга арзигуликдир. Атом бомбаси 
макети ёнида ёки уни ҳақиқатан ташлаган самолёт олди-
да туриш имкони доим ҳам бўлавермайди. АҚШ Харбий 
Ҳаво Кучлари Миллий Музейи кенг ва Райт-Патерсон 
Ҳарбий Ҳаво Кучлари Базасидаги бирлаштирилган ангар 
мажмуасидан иборат бўлиб, 100 йиллик самолётсозлик 
тарихини намойиш қилади.

Професионал Футболчилар Шуҳрат Зали (Кантон, 
Оҳайо)

Америкача футболнинг буюк ўйинчилари хотирасига 
ҳурмат бажо келтириш жойи сифатида хизмат қилувчи 
ушбу иккита катта галерея бешта иншоотдан иборат маж-
муада жойлашган бўлиб, тарихий шахслар ҳаётига бағиш-
ланган маълумотларни тақдим қилишга бағишлангандир. 
Бу мажмуа 25000 кв.м. майдонга жойлашиб, унда Ротун-
да Кўргазмаси, Фото Санъат Галереяси, Профессионал 
Футболчилар Саргузаштлари Хонаси, Буюк футболчи-
лар хотираси Хонаси, Супер Кубок Хонаси, интерактив
кўргазма майдони, музей дўкони ва кўплаб бошқа қизи-
қарли заллар мавжуд.

Колумбус Санъат Музейи (Колумбус шаҳри, Оҳайо)

Колумбус Санъат Музейи Импресиионистлар, Немис Экс-
прессионистлари, Кубистлар, америкалик Модернистлар 
ва замонавий рассомлар, жумладан Дегас, Моне, Матисс, 
Пикассо, Беллоуз, Хоппер, Марин ва О’Киффларнинг 
ажойиб коллекциясини ўзида жамлагандир. Музейда 
“Қидириб топ: Санъатга Саёҳат” деб номланган интерак-
тив ўйин орқали болалар музей коллекциясининг асосий 
асарлари ҳақида билиб олишлари мумкин.

Манбалар:  http://www.ohio.gov, 
  http://consumer.discoverohio.com, 
  http://www.discoveramerica.com,
  The New York Times Almanac, 2007,
  USA, Lonely Planet, 2008.

ҚИСҚА МАЪЛУМОТЛАР

Штатнинг қисқа белгиси: OH

Пойтахти: Колумбус

Ҳоким: Тэд Стрикланд 

Штат мақоми берилган сана: 11 март 1803 й

Аҳолиси: 11,353 млн., мамлакат бўйича 7-ўринда

Майдони: 72 136 кв. м., мамлакат бўйича 34-ўринда

Штат номининг келиб чиқиши: Штат Оҳайо дарёси номи 
билан аталган. Ирокезча сўз бўлиб, “катта” ёки “чиройли 
дарё” маъносини англатади.

Йирик шаҳарлари: Колумбус, Кливленд, Синсинати, 
Толедо, Акрон, Дэйтон, Парма, Янгстон, Кантон, Лорейн.

Асосий саноатлар: Транспорт ускуналари, металл 
маҳсулотлар, машинасозлик, озиқ овқат маҳсулотларини 
қайта ишлаш, электр ускуналар.

Қишлоқ хўжалиги: соя, сут маҳсулотлари, маккажўхори, 
чорвачилик.

2008 йил 2 август куни “Вашингтон Қизилтанлилар” жамоасининг 
собиқ ўйинчиси Даррел Грин (чапда) ўзининг бронза ҳайкалини 
ўғли Жаред Грин билан очмоқда. Профессионал Футболчилар 
Шуҳрат Зали. Кантон, Оҳайо.  (©AP images)

U.S. Map, courtesy of U.S. Census Bureau.



АҚШ САВДО, боши 1-бетда

яхшироқ англаш ва икки давлат ўртасида савдо ва сар-
моя имкониятларини қўллаб-қувватлаш имкониятларини 
аниқлашдир.

Унинг Ўзбекистонга қилган ташрифи Марказий Осиё-
нинг бешта собиқ Совет республикалари бўйлаб қилган 
сафар доирасида амалга ошди.

Лилинфелднинг айтишича, унинг Ўзбекистондаги ва бу-
тун минтақа бўйлаб ўтказган учрашувлари жуда ижобий 
ўтган ва у, савдо алоқаларини кенгайтириш бўйича жуда 
кўп имкониятлар билан танишган. Унинг айтишича, у 
ўзи билан пойтахт Вашингтонга Марказий Осиё ва Афғо-
нистонга тегишли бўлган АҚШ савдо сиёсатини қайта 
кўриб чиқишда ишлатилиши мумкин бўлган ғояларни 
олиб кетади.

“Мен Ўзбекистон ва Америка Қўшма Штатлари ўртасида 
янада кенгроқ савдо ва тижорат алоқаларини ўрнатиш 
бўйича жуда кўп имкониятларни кўрмоқдаман”, дейди у. 
“Мен бу соҳада ишлаб кетишимизга жуда ишонаман”.

Лилинфелднинг айтишича, у Ўзбекистонга сўнгги маро-
таба 1997 йилда қилган сафаридан буён, мамлакат иқти-
соди салмоқли равишда ўсган. General Motors ва Boe-
ing каби бир неча йирик АҚШ компанияларининг бу 
ерда фаолият олиб бораётганлиги ҳамда Ўзбекистон ҳу-
куматининг янада кўпроқ хорижий сармоялар олиб келиш 
бўйича билдирган қизиқишлари савдо алоқаларини кен-
гайтириш бўйича имкониятлар мавжудлигини яққол на-
моён этади, дейди у.

Ўзбекистон билан савдо алоқаларини кенгайтиришдаги 
асосий тўсиқлар сўм ва АҚШ доллари ўртасидаги кон-
вертация масалалари ва айрим божхонага тегишли му-
раккаб жараёнлар билан боғлиқдир. Лилинфелднинг айти-
шича, у ушбу масалаларга озгина ўзгартириш киритилса 
ҳам мавжуд муаммоларни ҳал этиши мумкинлигига ишо-
нади.

Унинг айтишича, Ўзбекистон глобал иқтисодий танназ-
зул таъсирига муносиб бардош бериб келмоқда, ва келгу-
си иқтисодий ўсишлар, минтақадаги савдо алоқаларни ва 
АҚШ билан иккиёқлама савдо муносабатларини кенгай-
тириш эвазига амалга оширилиши мумкин. У Ўзбекистон 
ва АҚШ биргаликда Афғонистон билан иқтисодий алоқа-
ларни мустаҳкамлаш учун чоралар топишга муваффақ 
бўлишларига умид билдирди.

“Биз Афғонистон билан савдо ва тижорат алоқаларини 
кенгайтириш имкониятларини изламоқдамиз”, деди у. 
“Бунда иштирок этиш Ўзбекистонга ҳам, Америка Қўшма 
Штатларига ҳам фойдали бўларди”.

АҚШ Марказий Осиёнинг бешта давлати билан ҳам Сав-
до ва Сармоя Доиравий Шартномаларига (ССДШ) эга, 
аммо бу шартномалар савдо ва сармоя масалаларини бу-
тун минтақа доирасида ҳал этилишини кўзда тутади. 
Лилинфелднинг айтишича, бундай жараён мураккаб бў-

лиши мумкин, унинг ташкилоти бу масалаларни икки 
томонлама, яъни ҳар бир давлатга алоҳида ёндошув асо-
сида ҳал этиш кўпроқ натижа бериши мумкинлиги ҳақида 
ўйлаб кўрмоқда.

АҚШ Савдо Вакили (USTR) ҳукумат даражасидаги лаво-
зим бўлиб, ташқи савдо ва сармоя масалалари бўйича 
Президентнинг бош маслаҳатчиси ва музокарачиси си-
фатида хизмат қилади. USTR хорижий ҳукуматлар билан 
тўғридан-тўғри музокаралар олиб боради ва Жаҳон Сав-
до Ташкилотида ва бошқа савдо масалалари билан шу-
ғулланувчи халқаро ташкилотларда АҚШ вакили бўлиб 
хизмат қилади.

USTR бозорларни кенгайтириш, савдо сиёсатлари бўйича 
музокаралар олиб бориш ва савдо шартномаларини назо-
рат қилиш вазифаларини бажаради.

Америка Қўшма Штатлари Савдо Ишлари Вакили 
Идораси чет мамлакатларнинг ҳукуматлари билан 

савдо шартномалари тузиш, баҳс-мунозараларни ҳал 
қилиш ҳамда глобал савдо сиёсатини тузишда бевосита 
музокаралар олиб боради. Шунингдек, унинг вакилла-
ри ҳукуматлар, ишбилармон доиралар, қонунчилар ва 
бошқа манфаатдор жамоатчилик гуруҳлари билан савдо 
масалаларига оид маълумотлар тўплаш ҳамда АҚШ Пре-
зидентининг савдо сиёсатига доир мавқеини тушунтириб 
бериш мақсадида учрашувлар ўтказади. Мазкур идора 
1962 йилда ташкил этилган бўлиб, Вашингтон, Женева ва 
Брюсселда ўз қароргоҳларига эга.

Америка савдо сиёсати оилалар, фермерлар, ишчилар, 
истеъмолчилар ва бизнес юритувчилар учун янги имко-
ниятлар ва юқори даражадаги турмуш шароитини яратиш 
мақсадида бутун дунёда бозорлар очиш йўлида фаолият 
олиб боради. Америка Қўшма Штатлари бошқа мамла-
катлар билан тузиладиган кўплаб шартномаларда ҳамкор 
томон сифатида намоён бўлиб, дунёдаги қатор мамла-
катлар ва минтақалар билан янги савдо шартномаларини 
муҳокама қилишда иштирок этади.

Америка Қўшма Штатлари Савдо Ишлари Вакили 
Идораси АҚШ халқаро савдоси, товар айирбошлаш, 
бевосита сармоя сиёсати ва бошқа мамлакатлар би-
лан музокаралар олиб боришни ривожлантириш ва 
мувофиқлаштиришга масъулдир. Идора бошлиғи, Элчи 
Рон Кирк АҚШ Савдо ишлари вакили ва ҳукумат аъзоси 
сифатида Президентнинг савдо ишлари бўйича бош 
маслаҳатчиси, музокарачиси ҳамда воизи ҳисобланади.

Америка Қўшма Штатлари Савдо Ишлари Вакили 
Президент Ижроия Идорасининг таркибига киради. 
Идоралараро тузилма орқали, у савдо сиёсатини 
мувофиқлаштиради, ноякдилликни ҳал қилади ҳамда 
тегишли масалаларни Президент ҳукмига ҳавола қилади.

АҚШ САВДО ИШЛАРИ ВАКИЛИ ИДОРАСИ
Савдо-сотиқ орқали ҳамкорлик ва фаровонлик сари



Таълим тизими етакчилари, нодавлат ва нотижорат таш-
килотлар вакиллари ва талабалар экология ва атроф-
муҳит масалаларини муҳокама қилиш, уларни ҳал этиш 
борасида фикр алмашиш мақсадида 27-март жума куни 
учрашишди.

Йигирмага яқин киши Ўзбекистон Фулбрайт Уюшмаси 
томонидан уюштирилган “Жаҳон экологияси ва иқтисо-
диёти масалалари” бўйича форумда иштирок этишди. 
Форумда “Сув ресурларини бошқаришнинг экологик 
жиҳатларм”, “Шаҳарлар кенгайишини экологик модел-
лаштириш” ҳамда “АҚШ ҳукуматининг атроф-муҳит 
бўйича янги ташаббуслари” каби мавзулар Тошкентдаги 
АҚШ элчихонаси вакили томонидан тақдим этилди.

2001 йилдан бери илмий-маърифий фаолият кўрсатиб 
келаётган Ўзбекистон Фулбрайт Уюшмаси томонидан 
ўтказилган бир қатор муҳокамалар силсиласининг энг 
сўнггиси бўлди. Уюшма аъзоларининг кўпчилиги АҚШ 
ҳукуматининг энг асосий академик алмашинув дастур-
ларидан бўлмиш Фулбрайт дастурларида қатнашиб кел-
ган талабалар ва илм-фан арбобларидир.

27-март куни Шарқшунослик Институтининг сиёсий 
фанлар ва халқаро муносабатлар профессори Гули Йўл-
дошева сув ресурсларини бошқариш ва унинг Ўрта Осиё 
халқлари учун туғдираётган муаммолари тўғрисида ма-
ъруза қилди. Унинг таъкидлашича, сувдан фойдаланиш 
ва иқтисодий тараққиёт масалалари бир-бири билан уз-
вий боғлиқ, айниқса, бу масала сўнгги йилларда сезилар-
ли иқтисодий ўсиш кузатилган Ўзбекистон Республика-
сига ўхшаш мамлакат учун ўта муҳимдир.

“Бундай суръатларда ўсувчи иқтисодиёт экологик ба-
лансга барибир таъсир кўрсатиши мумкин” дейди Йўл-
дошева. Аммо шу билан бирга, сув танқислиги каби эко-
логик муаммолар минтақадаги иқтисодий тараққиётга ўз 
таъсирини кўрсатмай қолмайди. “Сув танқислиги Ўрта
Осиё мамлакатларининг иқтисодий ўсиш суръатларини 
секинлаштирмоқда.” Йўлдошева 2001-2002 ўқув йилида 
Индиана штати Блумингтон шаҳридаги Индиана Уни-
верситетида Фулбрайт Ташриф буюрувчи Илмий ходи-
ми сифатида таҳсил олиб қайтган.

Ўзбекистон Фулбрайт Уюшмаси кенгаши раиси Лола Ғу-
ломова экологик ахборотларни тўплаш ва хариталарда 
мужассамлаштириш мақсадида жўғрофий ахборот ти-
зимларидан фойдаланиш ҳақида сўз юритди. Мисол та-
риқасида Ғуломова автоуловларнинг энг кўп ҳаракатла-
надиган кўчалар ва у ердаги атроф-муҳитнинг ифлосла-
ниш даражаси орасидаги боғлиқликни Тошкент харита-
сида намойиш этди. 1996-1997 йилларда Ғуломова Фул-
брайт талабаси сифатида қурғоқчилик ерлардаги қиш-
лоқ аҳолисини ўрганди. У Санта Барбарадаги Калифор-
ния Университети қошидаги Жўғрофий Ахборот ва Таҳ-
лил Миллий Марказида таҳсил олди.

Тошкентдаги АҚШ Элчихонасининг Яшил Лига Қўми-

таси аъзоси Жеремия Маурер, қўмитанинг Элчихонада
энергия истеъмоли ва чиқиндиларни камайтириш бўйи-
ча мақсадлари тўғрисида ҳамда бу ҳол АҚШ ҳукумати 
бўйлаб олиб борилаётган экологик тоза ва самарали иш-
лаш ҳаракатларининг бир намунаси эканлиги ҳақида сўз 
юритди.

Маурернинг айтишича, кейинги 10 йил ичида АҚШ 
нефт истеъмолини ҳозирги кунда Яқин Шарқ ва Вене-
суэла давлатларидан импорт қилинаётган ҳажм бароба-
рида камайтириш мақсадида АҚШ Президенти Барак 
Обама соф экология дастурлари бўйича 150 миллиард 
АҚШ доллари миқдоридаги харажатлар режаларини 
маълум қилган.

Давра суҳбати қатнашчилари муқобил энергия ва чи-
қиндиларни қайта ишлаш дастурлари фойдали ва истиқ-
болли йўналишларга айланиши ҳамда бундай экологик 
мақбул лойиҳалардан Ўзбекистон манфаати кўзланиши 
мумкинлиги ҳақида ҳам фикр юритдилар.

“Фулбрайт Уюшмаси бир йилда тўрт марта давра суҳ-
бати ва анжуманлар ўтказади” дейди Ғуломова. Қат-
нашчилар Фулбрайт битирувчилари ҳамда нодавлат ва 
нотижорат ташкилотлар, Адлия ва Таълим Вазирликла-
ри, Фуқаролик Жамиятини Ўрганиш Институти вакил-
лари, академик соҳа ходимлари ва ишбилармонларни 
ташкил этади.

Ғуломованинг айтишича, тадбирлар Фулбрайт ўқув ал-
машинув дастурларининг мақсадлари дорасидаги муҳим 
масалалар бўйича фикр алмашишнинг бир йўлидир.

“Бу эса тажриба ва билимлар алмашиш ҳамда назарий, 
илмий ва амалий муаммолар бўйича фикр алмашишлар-
га қулай имконият яратади ” дейди у. “Мазкур дастурлар 
фан ва технологияларга турли томонлардан ёндашишга 
ёрдам беради.”

Фулбрайт битирувчилари жаҳон экологияси ва атроф-муҳит 
масалаларини муҳокама қилишмоқда

Тошкентдаги АҚШ элчихонаси вакили Жеремия Маурер ва Шарқ-
шунослик Институти профессори Гули Йўлдошева Ўзбекистон 
Фулбрайт Уюшмаси раиси Лола Ғуломованинг “Жаҳон экологияси 
ва иқтисодиёти масалалари” давра суҳбатидаги нутқини тинг-
лашмоқда. (АҚШ Элчихонаси тақдим этган сурат)

Америка Қўшма Штатлари кутубхоначиси икки давлат 
кутубхоналари ўртасида алоқаларни мустаҳкамлаш ва за-
монавий воситалар орқали интернетда ахборотларни то-
пишга рағбатлантириш мақсадида апрел ойида Ўзбекис-
тонга ташриф буюрди.

Виллиам Мидлтон АҚШ Давлат Департаменти кутубхо-
начиси бўлиб, Жанубий ва Марказий Осиё мамлакатла-
ридаги Ахборот Ресурс Марказлари (АРМ) фаолиятини 
кузатиб боради. АҚШнинг Тошкентдаги Элчихонаси қо-
шидаги марказга ўхшаган АРМлар инглиз тилида кито-
блар ва журналлар, электрон маълумотлар базаси ва ма-
териаллардан ташкил топган кутубхоналардир. АРМ бар-
ча учун очиқдир.

Ушбу ойда минтақа бўйлаб қилган сафари давомида Мид-
лтон Ўзбекистонга ҳам ташриф буюрди. Унинг айтишича, 
у бу ердаги АРМ ходимлари билан маслаҳатлашган ҳол-
да, АРМни Ўзбекистон кутубхоналар тармоғи билан бир-
лаштириш йўлларини қидирмоқда.

Мидлтон Самарқанд ва Бухородаги Ахборот ва Кутубхо-
на Марказларига ҳамда мамлакатнинг марказий кутубхо-
наси бўлиб хизмат қиладиган Тошкентдаги Миллий Ку-
тубхонага ташриф буюрди. Унинг мақсадларидан бири 
ўзбекистонлик ҳамкасблари билан икки давлат кутубхо-
налари ўртасидаги мавжуд алоқаларни яхшилаш ва янги 
алоқалар ўрнатиш масалаларини муҳокама қилишдир.

Ҳозирги пайтда Тошкентдаги Миллий Кутубхона пой-
тахт Вашингтондаги Конгресс Кутубхонаси ҳамда Бостон 
Норсистерн Университети кутубхонаси билан боғланган 
бўлиб, бу ўзаро ахборотлар нашри билан алмашиш имко-
нини бермоқда. Сўнгги тўрт йил давомида Ўзбекистондан 
олти нафар кутубхоначи АҚШ кутубхоналари билан ма-
лака алмашинув дастурларида иштирок этди.

Бундай алмашинув дастурлари давом этишига умид қи-
ламан, дейди Мидлтон.

Мидлтоннинг ташрифи Самарқанддаги кутубхонага ин-
глиз тилида чоп этилган китобларни совға қилиш вақти 
билан тўғри келиб қолди. Тошкент ва Фарғона кутубхо-
наларига ҳам келаётган ҳафталарда худди шундай сов-
ғалар топширилади. Учта совғанинг ҳар бири 150 дан 
зиёд инглиз тилидаги китоблар, жумладан романлар, ин-
глиз тили дарсликлари ва малакали кутубхоначилар учун 
материаллардан иборат.

Булар АРМ томонидан кутубхоналарга берилаётган би-
ринчи совғалар бўлди, Мидлтон эса бундай кўмак янада 
кўпроқ бўлишига умид қилаётганлигини таъкидлади.

“Ўзбекистонда инглиз тилига бўлган қизиқиш жуда 
юқори, бу эса биз учун афзалликдир” дейди у. Агар қизи-
қиш бўлса, АҚШ Давлат Департаменти инглиз тили бў-
йича ресурсларни кутубхоналар орасида самаралироқ 
тақсимлай олади.

Ўзбекистонга ташрифи давомида Мидлтон ҳар ҳафта 
АҚШ Элчихонасида ўтказиладиган “Чай Чат” клубининг 
(АРМнинг инглиз тилида суҳбатлашиш клуби) “Ижтимо-
ий ахборот воситаси: Веб 2.0 ўзаро мувофиқлаштирилган 
технологиялар тараққиёти” мавзуси бўйича ташкил этил-
ган суҳбатни олиб борди. 

“Википедиа сингари янги интернет орқали изланиш во-
ситалари, Фейсбук каби танишув ва алоқа ўрнатиш сайт-
лари изланувчиларнинг ахборот қидириш усулларини 
ўзгартирмоқда ҳамда бу мавжуд ахборотларнинг кескин 
кўпайиб кетишига сабаб бўлмоқда” дейди у.

Унинг айтишича, Ўзбекистонда бир қатор танишув ва 
алоқа ўрнатиш сайтларига қизиқиш ортиб бормоқда, бу 
ахборотларни топиш ва таснифлаш бўйича янги усулнинг 
бошланишидир. Анъанавий сайтлар фақат бир томонла-
ма бўлиб, изланувчи керакли маълумотни сайтдан олади 
– Веб 2.0 воситалари эса сайтга ташриф буюрувчиларга 
сайтда ахборот ва маълумотлар қолдиришлари учун им-
коният бериб, онлайн жамоаларни юзага келишига сабаб 
бўлади.

“Бу жараён бизнинг интернетдан фойдаланиш тарзимиз-
ни ўзгартирмоқда” дейди у. “Бу эса ахборот топишнинг 
тамомила янги техникасидир”.

Хоҳ интернет воситалари орқали, хоҳ анъанавий кутуб-
хоналарни такомиллаштириш орқали бўлсин, Мидлтон-
нинг айтишича, унинг мақсади ўзларига керакли ахборот-
ларни қидираётган инсонларга ёрдам қўлини чўзишдир.

Кутубхоначи АҚШ ва Ўзбекистон кутубхоналари ўртасида 
алоқалар ўрнатмоқда

АҚШ Давлат Департаменти кутубхоначиси Вилиам Мидлтон Ўз-
бекистонга қилган ташрифи давомида Самарқанд Ахборот ва Ку-
тубхона Маркази директори Шаҳодат Аҳмедова билан давра суҳ-
батида. (АҚШ Элчихонаси тақдим этган сурат)

Умумжаҳон Рақамли Кутубхона (УРК) курраи заминнинг
турли бурчакларидан тўпланган муҳим, ноёб ва қизи-
қарли маданий хазиналар билан бепул равишда танишиш 
имконини таклиф этмоқда.

21 апрелдан бошлаб қўлёзмалар, хариталар, ноёб китоб-
лар, овозли тасмалар, киноленталар, босмалар, фотосу-
ратлар ва бошқа маданий ва тарихий аҳамиятга эга мате-
риалларнинг турли тилдаги тўпламини компьютерингиз 
экрани орқали кўрсангиз бўлади – ушбу энди бошланаёт-
ган улуғвор лойиҳага кўра, дунё кутубхоналари ва мада-
ний муассасалар коллекцияларининг электрон нусхаси 
омма эътиборига ҳавола этилади.

УРК вебсайти еттита кенг тарқалган тилда ишлайди ва 
шу туфайли фойдаланувчиларга араб, хитой, инглиз, фран-
цуз, рус, испан (БМТнинг расмий тиллари) ҳамда пор-
тугал тилларида излаш ва тавсифларни ўқиш имконини 
беради. Барча материаллар ўзининг оригинал тилида тақ-
дим этилади. Баъзи материаллар мутахассис кураторлар 
томонидан олиб борилган муҳокама видеолавҳалари би-
лан тақдим этилади.

Дунё бўйлаб йигирмадан ортиқ кутубхоналар турли давр 
ва жойларга мансуб 1200 рақамлаштирилган материал 
тақдим этди ва буларнинг барини эндиликда кўрса бў-
лади. Дурдоналар орасида саккизинчи асрдан тортиб 19-
асргача бўлган даврнинг араб, форс, хитой ва япон тил-
ларида ёзилган ҳаттотлик асарлари бор; унга 1897-98 йил-
ларда Францияда ака-ука Люмьерлар томонидан ва 1899
йили Америка Қўшма Штатларида Томас Эдисон томони-
дан олинган илк фильмлар, шунингдек, тахминан 1180 
йил яратилган “Мирослав Инжили” номли сербларнинг 
расмлар билан безатилган қўлёзмаси киритилган.

Умумжаҳон Рақамли Кутубхона 21 апрел куни БМТ Таъ-
лим, Фан ва Маданият масалалари бўйича ташкилоти 
(ЮНЕСКО)нинг Париждаги қароргоҳида тақдим этилди. 
Бундан тўрт йил муқаддам АҚШ Конгресси Кутубхонаси 
раҳбари Жеймс Биллингтон ушбу лойиҳани амалга оши-
риш таклифини киритган эди.

Ўшанда Биллингтон “дунёдаги ранг-баранг маданиятлар-
ни намоён этувчи энг қизиқарли ва бебаҳо дурдоналарни 
бир жойга тўпловчи” вебсайт яратиш фикри билан чиқ-
қанди.

“Лойиҳа дунёнинг йирик кутубхоналарида кўз қорачиғи-
дай сақланаётган ноёб ва беқиёс маданий асарлар, маса-
лан, Хитойда топилган фол очиш суяклари, Япониядаги 
қадимий босма ёзувлар, араб дунёсининг фанга оид қўл-
ёзмалари, Колумбнинг Янги Дунёдаги кашфиётлари ҳа-
қидаги мактубига эътибор қаратади”, дейди Биллинг-
тон.

Интернетда маданий материалларнинг сони ва хилма-
хиллигини кўпайтириш ва уларнинг оригинал тилдаги 
асл нусхаларини кўрсатиш орқали Умумжаҳон Рақамли 

Кутубхона “маданиятлар ўртасидаги халқаро англашувни 
яхшилашни кўзлайди”, дейди Биллингтон.

ЮНЕСКО ва Конгресс Кутубхонаси таъкидлашича, лойи-
ҳадан яна бир муҳим мақсад мамлакатлар орасидаги ра-
қамли бўшлиқни ёпишдир.

Ҳар бир инсон ахборот ва билим олиш имконига эга бў-
лиши ЮНЕСКОнинг асосий тамойилидир, дейди ЮНЕ-
СКО бош директорининг алоқа ва ахборот бўйича ёрдам-
чиси Абдулвоҳид Хан. Унинг айтишича, дунёда юз 
минглаб кутубхоналар мавжуд. “Рақамлаштириш жараё-
ни орқали уларнинг имкониятини кенгайтирар экансиз, 
одамларга ахборот ва билим олиш учун чексиз имкони-
ятлар яратган бўласиз”.

УРК прототипи Конгресс Кутубхонаси, ЮНЕСКО ва бош-
қа бешта ҳамкор ташкилотлар – Мисрнинг Искандария 
шаҳридаги Библиотека Александрина, Бразилия Миллий 
Кутубхонаси, Миср Миллий Кутубхонаси, Россия Миллий 
Кутубонаси ва Россия Давлат Кутубхонаси томонидан 
ишлаб чиқилган.

Айни пайтда УРК маданий мерос нусхаси, маблағ ёки 
технология ёхуд бошқа кўмак орқали ҳисса қўшган 32 
ташкилот билан ҳамкорлик қилади. УРКнинг умид қили-
шича, ЮНЕСКОнинг барча аъзо мамлакатлари лойиҳага 
қўшиладилар.

21 апрелдаги УРК очилиши маросимида гапирган ЮНЕ-
СКО Бош Директори Коичиро Мацууранинг айтишича, 
Умумжаҳон Рақамли Кутубхона “ахборотнинг эркин ҳа-
ракатланиши, халқаро ҳамжиҳатлик, маданий хилма-
хилликни нишонлаш ва инклюзив билим жамиятларини 
барпо этиш учун замин бўлиб хизмат қилади” ҳамда 
“рақамли технологияларнинг ижтимоий ва маданий 
салоҳиятини” намойиш этади. 

Умумжаҳон Рақамли Кутубхонага қуйидаги линк орқали 
кирса бўлади http://www.wdl.org/.

Умумжаҳон Рақамли Кутубхона дунё маданияти дурдоналарини 
намойиш этади

Умумжаҳон Рақамли Кутубхонанинг 2009 йил 21 апрел куни Париж-
даги очилиш маросимида (© AP Images)



Америкалик замонавий мусиқа бастакори ва мусиқа иж-
рочиси Деметриус Спанеас яқинда Ўзбекистонга қилган 
ташрифи чоғида Ўзбек киноижодкори томонидан тасвир-
га олинган фильмлар учун басталаган мусиқа асарлари-
ни ижро этди, мастер классларни олиб борди, маърузалар 
ўқиди ва маҳаллий жаз ансамбллари билан ижро этди.

Феврал ойида Тошкентга, Бухорога ва Самарқандга қил-
ган сафари унинг Ўзбекистонга 2007 йилдан буён қилган 
учинчи марта ташриф буюриши эди, ва Шарқий Европа 
ҳамда собиқ Совет Иттифоқи мамлакатларига бир неча 
бор қилган сафарларининг энг сўнггиси бўлди. Бу са-
фарларнинг кўпчилиги, жумладан Ўзбекистонга қилган 
сўнгги сафари, АҚШ Давлат Департаменти томонидан 
маданият алмашинув дастурлари доирасида ҳомийлик 
қилинди.

25-феврал куни Спанеас Тошкентдаги Илҳом театрида 
ҳар йили ўтказиладиган “Black Box” Мусиқа ва визуал 
санъат фестивалида махсус бастакор ва ижрочи сифатида 
иштирок этди. У Ўзбек кинорежиссери Сухроб Назимов 
томонидан тасвирга олинган фильмлар учун басталаган 
иккита куйни ижро этди. У ва Омнибус ансамбли грек 

кинорежиссери Эри Скиржианни томонидан олинган 
фильм учун басталаган бошқа бир куйни ижро этишди. 
Унинг айтишича, мусиқий ижро жуда муваффақиятли 
ўтди, ҳамда “улкан ишларни амалга оширувчи ажой-
иб талант эгалари бўлмиш” Илҳом театри ва Омнибус 
ансамбли санъаткорлари билан ишлаш катта шараф 
бўлди, дейди у.

Бухорода у Бухоро Давлат Мусиқа Коллежи томонидан 
уюштирилган концертда пианиночи Обид Жумаев ва 
унинг “Ипак Йўли” гуруҳи билан ижро этди. Машҳур 
пианиночи Эдвард Мусаелян Самарқандда Блу Кафе 
клубида Спанеас иштирокида концерт ўтказиш учун 
ёрдам берди.

Тошкентга қайтиб келиб, Спанеас Тошкент Мусиқа 
Коллежининг 200 нафар талабалари ва ўқитувчилари 
учун мастер класс машғулоти ўтказди. Машғулот ва му-
ҳокамалар бастакорлик ва пуфлаб чалинадиган асбоблар 
ҳақида бўлди, бундан ташқари у мусиқа ва профессионал 
мусиқачи ҳаётига оид бўлган саволларга жавоб берди.

Асли Массачусетс штатидан бўлган Спанеас турли хил 
пуфлаб чалинадиган асбобларни, шу жумладан саксофон, 

кларнет ва флейталарни чалади. У жуда машҳур бастакор 
бўлиб, Гарвард Университетида дарс берган, Танглевуд 
Мусиқа ва Жаз Фестивалларида ва бошқа кўплаб тадбир 
ва маросимларда ижро этган. У Норсистерн ва Саффолк 
университетларида мусиқадан дарс беради, ҳамда Бей 
Ҳудуди камер оркестрининг доимий бастакоридир.

Сафардаги мусиқий ижроларининг кўпчилиги муваффа-
қиятли ўтгани ҳамда Бухоро ва Самарқандда мусиқачи-
лар билан биргаликда ижро этиш имкониятига эга бўл-
ганидан хурсандлигини изҳор қилади Спанеас. Унинг 
учун мазкур сафардан мақсад ғоялар билан ўртоқлашиш 
эди ва у келажакда яна Ўзбекистонга қайтиб келишни ре-
жалаштирмоқда.

“Биз бундан фақат фойда оламиз” дейди у санъаткорлик 
мулоқоти ҳақида. “Бир биримиздан ўрганган ҳолдагина 
биз маънавий юксалишимиз мумкин”.

Мусиқачи Ўзбекистонга ташрифи давомида дарс берди ва ижро этди

Америкалик бастакор ва мусиқачи Деметриус Спанеас (чапда) пи-
аниночи Обид Жумаев ва унинг “Ипак Йўли” гуруҳи билан Бухорода 
концертда ижро этди. (АҚШ Элчихонаси тақдим этган сурат)

Спанеас Бухородаги санъат ишқибозларига дастхат бермоқда. 
(АҚШ Элчихонаси тақдим этган сурат)

Деметриус Спанеас Бухорода ўз санъатини намойиш қилмоқда. 
(АҚШ Элчихонаси тақдим этган сурат)



Ҳар хафта ўтказиладиган «Чай чат» клубининг 6 феврал
кунидаги учрашувида жазз мусиқаси ва унинг афро-аме-
рикаликлар маданиятига бориб тақалувчи негизлари ҳа-
қида билиш учун клуб тарихида энг кўп сонли иштирок-
чилар ҳозир бўлишди.

АҚШ ташқи сиёсат маҳкамаси ходими Шон О’Хара бу-
тун дунё бўйлаб мусиқа шинавандалари қалбларидан 
ўрин олган ҳақиқий америкача мусиқа - жазз тарихи ҳа-
қида ҳикоя қилар экан, тўпланганлар хиргойи қила бош-
ладилар. 

Биг-бэнд “Ўзбекистон ёшлари” (Юность Узбекистана) 
бир қатор классик америка жазз мусиқаси ва ўзбек куй-
ларини жазз услубида ижро этди. 

Ушбу тақдимот февралда Қоратанлилар тарихи ойлиги-
ни нишонлаш учун режалаштирилган қатор тадбирлар-
нинг бири эди. О’Харанинг тушунтиришича, жазз оҳанг-
ларининг негизи афро-америкаликлар қулчилликка жалб 
қилинган даврга бориб тақалсада, ушбу мусиқа доираси 
кенгайиб, замонавий мусиқа ва модани ўз ичига олган
барча америка оммабоп маданиятига ўз таъсирини ўтказ-
ган ва сингиб кетган.

“Жазз Африка мероси ва Европа месросини ўз ичига ол-
ган”, дейди О’Хара, ва 20чи аср ўрталарида фақат жазз 
энг оммабоп мусиқа бўлган, деб таъкидлайди. Ўшандан 
бери жазз оҳанглари блюз мусиқаси ва рок ҳамда бугунги 
оммабоп хип-хопни шакланишига таъсир ўтгазган. 

“Жазз Америка мусиқасига улкан таъсир ўтказган”. Фо-
тосуратлар ва мусиқалар орқали, О’Хара тадбирга келган 
талабалар, мусиқачилар ва бошқаларни Дюк Эллингтон, 
Луи Армстронг, Элла Фитцжералд, Майлс Дэвис ва Тито 
Пуенте каби жазз афсоналари билан таништирди. О’Хара 
Каунт Бейсининг “Соат бирдаги сакраш” пьесасидан тур-
ли мусиқали қисмларни ижро этиш учун томошабинлар-
ни гуруҳларга бўлиб, Дюк Эллингтоннинг “Don’t Mean a 
Thing” қўшиғини куйлаган Фитцжералд каби “ду-воп”ни 
айтишга ўргатди.

Ҳар хафта ўтказиладиган “Чай чат” учрашувлари одат-
да бир яримдан то икки соатгача давом этади, аммо жазз 
тақдимотига келганлар кўпроқ вақтга қолишди. Тадбир 
якунига келиб, элчихона жазз-бэнд аъзоларига миннат-
дорчилик билдириб, уларга Америка куйларининг нота 
варақлари ва CDлар тақдим этди. Ўз навбатида, жазз-
бэнд аъзолари О’Харага ўзларининг энг севимли ўзбек 
мусиқаларидан баъзиларининг ноталари туширилган 
саҳифаларни тақдим этдилар. 
 
Биг-бэнд “Ўзбекистон ёшлари” барча табақани намоён 
этувчи тингловчиларни жазз билан таништириш учун, 
мамлакат бўйлаб концертлар берган. Мусиқачилар Тош-
кентдаги Глиер мусиқа лицейида таҳсил оладилар.

О’Харанинг айтишича, жазз ва умуман мусиқа мадани-

ятларни яқинлаштирувчи ажойиб воситадир. Унинг таъ-
кидлашича, кўпинча “Юность” жазз-бэнди ўзбек мусиқа 
асарларини жазз усулида ижро этади, ва жаззни турли 
минтақаларнинг анъанавий мусиқа асбобларида ижро 
этса бўлгани каби, бутун дунё мусиқасини ҳам асосан 
америкалик мусиқачилар томонидан қўлланадиган муси-
қа асбобларида ижро этса бўлади.

“Америка маданиятини намоён этишда жазз ажойиб во-
сита эканлигининг сабабларидан бири шудир”, дейди 
О’Хара, ва қўшимча қилиб айтишича, икки томон бир-
бирига таъсир кўрсатади. “Бу ҳамкорликни намойиш 
этишнинг зўр йўлидир”.

АҚШ элчихонаси “Чай чат” клуби доирасидаги учра-
шувларни ҳар жума кунлари уюштиради. Ушбу учрашув-
ларга жамоатнинг барча вакиллари Америка маданияти 
ҳақидаги турли мавзулар ҳақида билим олиш учун ке-
лишлари мумкин ва шу билан бирга ўзларининг инглиз 
тили қобилиятларини ҳузурбахш ва шавқли муҳитда си-
наб кўришлари мумкин.

Жазз тарихи “Чай чат” клубига кўплаб шинавандаларни 
жалб этмоқда

“Жазз оҳанглари: Америка кашфиёти” дея номланган навбатдаги 
Чой суҳбат клубида томошабинлар қўшиқ куйлар экан, АҚШ таш-
қи сиёсат маҳкамаси ходими Шон О’Хара Дюк Эллингтоннинг 
“Бирор маъни йўқ бунда” асарини ижро этмоқда. 
(АҚШ Элчихонаси тақдим этган сурат)



Глобал энергия беқарорлиги даврида Марказий Осиё за-
ҳиралари янги энергетик мувозанатда муҳим рол ўйнаши 
мумкин.

Бу минтақа мамлакатлари катта нефт ва табиий газ заҳи-
ралари, уран конлари ва гидроэнергетика имкониятларига 
эга. Лекин, бу заҳиралар дунёдаги ниҳоятда мураккаб ва 
техник жиҳатдан қийин маконларда жойлашган ва фақат 
саноқли халқаро нефт компанияларигина эга бўлган за-
монавий технологияларни қўллашни талаб қилади, деб 
таъкидлайдилар таҳлилчилар.

Бу имкониятларни ишга солиш ва уларни дунё бозорлари-
га экспорт қилиш Марказий Осиё мамлакатлари муста-
қиллиги, суверенитетининг мустаҳкамланиши ва иқтисо-
дий ривожланишига сабаб бўлади, деб баёнот берадилар 
АҚШ ҳукумати намоёндалари.

Иккинчи томондан, баъзи таҳлилчилар, Европа истеъмо-
ли учун энергия манбаларини диверсификация қилишда 
бу минтақанинг улушини эътироф қилган ҳолда, воқелик-
дан йироқ умидлар қилишдан огоҳлантирмоқдалар.

Марказий Осиё мамлакатларига хориждан тўғридан-тўғ-
ри сармоя киритишни молиялаштириш сусайиб қолди, 
чунки, глобал иқтисодий таназзул туфайли, хомашё, жум-
ладан, энергиянинг нархи сезиларли даражада тушиб кет-
ди, деди давлат сиёсати соҳасидаги тадқиқотлар бўйича 
нотижорий ташкилот бўлмиш Брукингс Институти таҳ-
лилчиси ва Осиё тараққиёт банкининг маслаҳатчиси Йо-
ханнес Линн.

Кенгроқ турдаги бозорлар, жумладан, Европа, Ҳиндистон, 
Хитой ва Россия бозорларига кириб бориш, Марказий 
Осиё мамлакатларининг иқтисодий ривожланишига кў-
мак беради ва ёқилғи хом-ашёлари нархини ошириш ор-
қали минтақа имкониятларини кенгайтиради, деди Линн 
Americа.gov. билан суҳбатда.

2008 йил февралида тайёрланган АҚШ Энергетика Вазир-
лигининг ҳисоботида, Қозоғистон ўзини табиий газ би-
лан тўла таъминламоқда, Каспий денгизи минтақасидаги 
нефт қазиб чиқариш ишларининг ярми ушбу мамлакат 
ҳиссасига тўғри келмоқда, дейилади. 1993 йилда “Тенгиз-
шевройл“ компаниясининг ташкил топиши билан Chev-
ron корпорацияси Қозоғистонда қарор топган биринчи 
ғарб етакчи нефт фирмаси бўлди. Бугунга келиб, Chevron 
мамлакатнинг икки энг муҳим лойиҳаси - Карачаганак ва 
Тенгиз нефт ва газ ҳавзаларини ишга тушириш ишлари-
нинг йирик иштирокчисига айланди.

Туркманистон табиий газ ишлаб чиқариш ҳажми бўйича 
собиқ совет республикалари ичида Россиядан кейин ик-
кинчи ўринда туради ва дунёдаги энг катта газ конлари-
нинг бирига эга. 2008 йилда Gaffney Cline and Associates 
нефт консултация фирмаси амалга оширган тадқиқот 
натижасига кўра, Туркманистон жануби шарқида жой-
лашган Жанубий Йолотан – Усмон конидаги газ заҳираси 

6 трлн. кубометр, эҳтимол, ҳатто, 14 трлн. кубометрни 
ташкил қилиши мумкин, деб баҳоланмоқда. 

Агар Туркманистон кенг газ имкониятларини ишга сола 
олса, у “Жанубий корридор”, Каспий нефти ва газини 
мустақил экспорт қилиш учун мўлжалланган газ инфра-
тузилмасининг асосий иштирокчиларидан бирига айла-
нади, шу билан бирга, Европанинг газ соҳасида Россияга 
қарамлигини камайтиради. 

Ўзбекистон энергия маҳсулотининг катта қисми, АҚШ 
Энергетика ахбороти бўйича маъмуриятининг хабар бе-
ришича, ички талабни қондириш учун сарф бўлмоқда. 
Тахминларга кўра, мамлакатнинг аниқланган заҳиралари 
594 млн. баррел нефт ва 20 млрд. куб метрга яқин газга эга. 
Ўзбекистоннинг маълум нефт конларининг кўпчилиги 

Бухоро ва Хива вилоятларида жойлашган бўлиб, улар 
сирасига улуши ўзбек нефти заҳирасининг 70 фоизини 
ташкил қилувчи Кўкдумалоқ кони ҳам киради. Ўзбек 
нефт конлари Фарғона водийси, Устюрт платоси ҳамда 
Орол денгизи қирғоқлари бўйлаб жойлашган.

Яна ҳам шарқроқда жойлашган Тожикистон ва Қирғи-
зистон бунчалик йирик бўлмаса-да, аҳамиятга молик 
энергия маҳсулотларига эга. Қирғизистон нефт ва газни 
четдан олса-да, гидроэлектроэнергия манбаларига бой, 
мамлакатда уран конлари мавжуд. Тожикистон энергияни 
импорт қилувчи бўлиб, қарзлари туфайли ўзининг асосий 
етказиб берувчиси Ўзбекистондан келаётган ёқилғи ҳаж-
мининг камайишига дучор бўлмоқда. Мамлакатда чега-
раланган нефт ва уран заҳиралари мавжуд, лекин, гидро-
электроэнергетика соҳасида улкан имкониятлар бор. 

Ҳозирги вақтда нефт ва газ секторларида ғарб компания-
лари томонидан Қозоғистон ва ундан узоқ бўлмаган Озар-
байжонга сармоялар киритилмоқда, деб таъкидлайди экс-
пертлар. Малайзия корпорацияси “Petronas” эса Ўзбекис-
тондаги лойиҳаларни ўрганиб чиқмоқда, деб хабар берди 
Линн.

Марказий Осиё энергетика соҳасида янги имкониятлар очади
Таҳлилчилар энергия экспорти маршрутлари диверсификациясининг кўпайишини башорат қилмоқдалар

Тенгиз нефтни қайта ишлаш заводи. Қозоғистоннинг Тенгиз нефт 
кони дунёдаги энг йирик конлар ичида олтинчи ўринни эгаллайди 
(© AP Images)

Буфало Биг Маунтин (“Катта Тоғ”)нинг бобоси асов 
отлар ўргатувчиси бўлган ва 20-чи аср бошларида 
«Ёввойи Ғарб» томошаларида америкалик ҳинду-
лар рақсини ижро этарди. Бир неча ўн йилликдан 
сўнг эса, Буфалонинг отаси ҳам миллий рақс ижро 
этарди ва океан ортига бўлган сафарларида европа-
ликларга, америкалик ҳиндулар мероси ҳақида га-
пириб берарди.

Бугунги кунда эса, Катта Тоғнинг ўзи ва унинг фар-
зандлари Ўзбекистон заминидалар ва америкалик 
ҳиндулар тарихи, маданияти ва замонавий ҳаёти 
ҳақида яна бир авлодга ва яна бир ҳалққа билганларини 
етказмоқчилар.

Катта Тоғ ва унинг тўрт ёшли ўғли Зандер “Тепонғич От”, 
2 май куни Ўзбекистон Ташқи ишлар вазирлиги ҳомий-
лигида ўтказилган “Маданият, Анъаналар ва Миллий Та-
омлар Куни” номли фестивалда икки рақсни ижро этиш-
ди. Тошкентда ўтган ушбу тадбирда, кўплаб давлатлар-
нинг дипломатик ваколатхоналари стендлар ўрнатиб, ўз 
миллий таомларини тортиқ қилдилар ва санъат намунала-
рини намойиш этдилар.

Оддий ном билан “Анъанавий” деб аталувчи рақс, АҚШ-
нинг жанубий ғарб ҳудудидаги туб аҳоли рақсининг жу-
да эски услубини намунасидир, дейди Катта Тоғ. Иккин-
чи рақс “Пистирма” деб аталади ва ярадор биродарлари-
ни олиб чиқиш учун жанг майдонига кирган жангчилар 
қиёфасида ижро этилади ва душмандан қочиб қутилга-
нини англатувчи ғалаба рақсига уланиб кетади.

Онаси Нью-Йорк штатидаги Моҳоук қабиласидан, отаси 
эса Техас штатидаги Команчи қабиласидан бўлган Катта 
Тоғ, болалигидан бери миллий рақслар ижро этиб келади. 
Унинг ўзи ва фарзандлари учун, бу америкалик ҳиндулар 
меросининг бир қисми ва туб ерлик америкаликлар мада-
нияти ҳақида бошқаларга маълумот бериш йўлидир.

“Бу меросни мен ўз фарзандларимга қолдиришим керак”, 

дейди у, ва қўшимча қилиб, ўзининг уч фарзанди у билан 
истаган пайтда рақсга тушишларини олқишлашини ай-
тади.
 
Катта Тоғ ва унинг оиласи Ўзбекистонга келишларига 
сабаб, унинг рафиқаси Мэри Биг Маунтиннинг АҚШ эл-
чихонасида Ҳарбий Ҳамкорлик Бўлими раҳбари бўлиб 
фаолият кўрсатиши бўлган. Бу ердалигида, у, америкалик 
ҳинду сифатида, одамларга ўз маданияти ҳақида сўзлаб 

бериш ва миллий рақсларни 
ижро этиш имконини қўлдан 
бой бермасликка интилади.

“Бу мен учун, ўз маданиятим-
ни намоён этиш, Америка ва 
америкалик ҳиндулар мада-
нияти вакили бўлиш каби 
умримда бир марта учрайди-
ган имкондир”, дейди у. У шу-
нингдек Ўзбекистон маданий
мероси ва анъанавий рақсла-
ри ҳақида билиш истаги бор-
лигини айтади. 

АҚШ элчихонасининг Жа-
моат билан алоқалар бўйича
маслаҳатчиси Кэрол Фаҳардо, 
Ташқи ишлар вазирлигига,
кўплаб давлатлар маданияти-
ни намойиш этишга имкон 

яратган шундай ажойиб тадбир ташкил қилгани учун 
миннатдор эканлигини ва одамлар рақсларни томоша қи-
лишда ва Катта Тоғ билан суҳбатлашишда катта қизиқиш 
билдиришганини кўриб, мамнун бўлганини айтди.

АҚШ элчихонаси шунингдек ўз стендини очиб, у ерда та-
омлар таклиф қилди, фотосуратлар ва Америка меросига 
тааллуқли маълумот ва материаллар намойиш этди.

Маданиятлар фестивалида америкалик ҳиндулар рақс ижро 
этишди ва ўз маданиятлари ҳақида сўзлаб беришди

“Маданият, Анъаналар ва Миллий Таомлар Куни”да, АҚШ элчиси 
Ричард Норланд Буфало “Катта Тоғ” ва унинг ўғли Зандер “Тепонғич 
От” билан суҳбатлашмоқда. (АҚШ Элчихонаси тақдим этган сурат)

Буфало “Катта Тоғ” ва унинг тўрт ёшли ўғли Зандер “Тепон-
ғич От”, 2009 йил, 2 май куни ўтказилган “Маданият, Анъана-
лар ва Миллий Таомлар Куни”да америкалик ҳиндулар рақс-
ларини ижро этишди. (АҚШ Элчихонаси тақдим этган сурат)



18

11-сон Июнь 2009 йДЎСТЛИК

Ўзбекистондаги Америка бизнес жамияти унчалик катта 
эмас, аммо бу ерда фаолият юритаётган кўпчилик бизнес 
ширкатлари Ўзбекистондаги Америка Савдо Палатасида 
(АСП) фаолдир. Мамлакатда фақат бизнес соҳасидаги 
ширкатларга хизмат кўрсатувчи гуруҳлардан ҳисобланган 
АСП Ўзбекистондаги халқаро бизнес ширкатларнинг 
эҳтиёжлари учун хизмат қилишда муҳим рол ўйнайди.

Америкалик ишбилармонлар АСПнинг 80 дан зиёд аъзо-
ларининг оз қисмини ташкил қилади холос. Америка кор-
порациялари томонидан таъсис этилган UzTexaco ва Uz-
AIG каби компаниялар билан бир қаторда Siemens, CNH 
France ва Royal Bank of Scotland каби бошқа хорижда 
жойлашган трансмиллий корпорациялар ҳам аъзолар қа-
торидан ўрин олган. Аъзолар хедж фондлардан тортиб
юридик фирмалар, қишлоқ хўжалик корхоналари, меҳ-
монхоналар ва Интернет хизмати провайдерларигача 
бўлган турли хил бизнес жабҳаларида фаолият юрити-
шади. Аъзолар орасида жисмоний шахслар ва БМТ Та-
раққиёт Дастури ва Жаҳон Банки сингари халқаро ташки-
лотлар ҳам бор.

Аъзоларнинг ҳар бири мамлакатдаги бизнес муносабат-
ларни мустаҳкамлашга ва бизнес юритиш йўлидаги тў-
сиқларни бартараф этишдан манфаатдор, дейди Америка 
Савдо Палатаси президенти ва хусусий сармоялар фир-
маси Марказий Осиё Кичик Корхоналар Фонди бошқа-
рувчиси Доналд Николсон II. АСП эса уларга бу ишларни 
амалга оширишда ёрдам беради.

АҚШ Савдо Палатаси аъзоси ҳисобланган АСП Ўзбе-
кистонда 1997 йилдан буён фаолият юритиб келади. 
Николсоннинг айтишича, АҚШ Савдо Палатасининг То-
жикистонда (Душанбедаги АСПнинг очилишига Тош-
кентдаги АСП етакчилари кўмак беришган), Қозоғистон-
да ва Қирғизистонда ҳам ваколатхоналари мавжуд.

АҚШ Элчихонасининг Иқтисод масалалари бўйича мас-

лаҳатчиси Роберт МакКатчеоннинг айтишича, АҚШнинг 
Тошкентдаги Элчихонаси бизнес муҳитни кузатиш ва Ўз-
бекистонда ишлашга қизиқиш билдирган Америка иш-
билармонларига ёрдам бериш учун АСП билан яқиндан 
ҳамкорлик қилади.

АСПда Савдо ва сармоялар, Банк ва молия, Солиқ ва бух-
галтерия ҳисоби ҳамда Туризм бўйича қўмиталар фао-
лият юритади. Аъзоларнинг айримлари “Келажак илми” 
Халқаро Бизнес Мактаби кенгашининг аъзоларидир, шу-
нингдек АСП етакчилари унинг аъзолари ва Ўзбекистон 
Ҳукумати ўртасида бизнес жамиятнинг долзарб масала-
лари юзасидан мулоқот йўлларини ўрнатиш учун иш 
олиб борадилар, дейди Николсон.

Унинг айтишича, энг асосий муаммолардан бири валюта 
конвертациясидир. Хорижий компаниялар айрим пайтлар 
Ўзбек сўмдаги тушумларини хорижий валютага айир-
бошлашда қийинчиликларга дуч келади. Шу билан бирга, 
ўз ходимларига маош тўлаш ҳамда маҳаллий маҳсулот-
лар ва хизматлар сотиб олиш учун ўзларининг хорижий 
валюталарини сўмга айирбошлашда ҳам қийинчиликлар 
мавжуд, дейди у.
 
“Мақсадларимиздан бири Ҳукумат билан мулоқот қилиш 
ва керакли ечимларни топишга ҳаракат қилиш” дейди 
Николсон. “Агар биз ечимларни топишга муваффақ бўл-
сак, бизнес жамияти тараққий этади. Муваффақиятли на-
тижаларга эришар эканмиз, бошқа бизнеслар ҳам кириб 
келади.”

АҚШ ва Ўзбекистон ҳукуматлари ўртасидаги муносабат-
лар илиқлашиб бориши халқаро бизнес учун зарур бўл-
ган муҳитга ижобий таъсир қилади деб ўйлайман, дейди
Николсон. Унинг айтишича, ноҳарбий юкларни Ўзбекис-
тон ҳудудидан Афғонистонга олиб ўтиш бўйича шартно-
манинг икки ҳукумат томонидан яқинда қабул қилин-
ганлиги ушбу илиқлашётган муносабатлардан далолат 
беради.

“Агар АҚШ-Ўзбекистон муносабатлари биз умид қилга-
нимиздек яхшиланар экан, бутун бизнес жамияти яхши-
ланади” дейди у, ва Ўзбекистон Ҳукумати раҳбарлари 
хорижий инвестицияларни кўпайтиришга умид боғлаша-
ётганлигини бир неча бор маълум қилишганлигини қў-
шимча қилди.

Хорижий инвестицияларни жалб қилиш учун бу ерда жу-
да кўп нарсалар мавжуд, дейди у. Николсон Ўзбекистон-
нинг ишончли ва яхши маълумотга эга бўлган ишчи ку-
чи, бой табиий ресурслари ва умумжаҳон иқтисодий та-
наззул давомида ҳам сезиларли ўсишда давом этган иқти-
содиётини таъкидлаб ўтди. “Ҳозирги молиявий таназзул 
шароити асносида Ўзбекистоннинг аҳволи анча яхши 
кўринади” дейди Николсон.

Иқтисодий ўсиш ва хорижий инвестициялар учун муҳит 
ўзгариши билан, АСП халқаро бизнес ҳамжамиятининг 
асосий овозлардан бири бўлишда давом этади, дейди у.

Америка Савдо Палатаси халқаро бизнес ширкатлари хизматида

АСПнинг вице-президенти Ойбек Халилов Америка Савдо Палата-
сининг яқинда ўтказилган бизнес йиғинида сўзламоқда. Унинг ёни-
да (чапдан ўнгга) Америка Савдо Палатаси Президенти Доналд 
Николсон II, Юнител Ко. (Билайн) вакили Игор Пилюгин ва Бузтон 
вакили Иван Смоленцев. (АҚШ Элчихонаси тақдим этган сурат) 



Жаҳоннинг иқтисодий жиҳатдан энг қудратли давлатлар 
раҳбарлари жаҳон иқтисодида ишонч, иқтисодий ўсиш 
ва иш жойларини қайта тиклаш учун $1.1 триллион маб-
лағ ажратилишини ваъда қилишди.

“Ҳар биримиз ўз мамлакатларимиз миқёсида керакли чо-
ра-тадбирлар олиб борсак, глобал миқёсдаги қайта тик-
ланиш учун мўлжалланган режа бўлади”, деб айтдилар 
давлат раҳбарлари 2 апрел куни чиқарилган G-20 Лон-
дон Саммитининг якуний баёнотида.

Молиявий инқирозларда давлатларни фавқулодда молия-
лаштириш билан шуғулланувчи Халқаро Валюта Фон-
дининг (ХВФ) махсус ресурслар ҳисоб рақами $750 мил-
лиардга кўпаяди, бунда қўшимча $250 миллиард янги 
Махсус Қарз Олиш Ҳуқуқлари (МҚҲ) учун ажратилади 
– МҚҲ халқаро резерв актив бўлиб, ХВФга аъзо давлат-
ларнинг жорий резервларини тўлдириш мақсадида иш-
латилади. G-20 раҳбарлари, шунингдек, кўптомонлама 
тараққиёт банкларини қўшимча қарзлар билан таъмин-
лаш учун $100 миллиард, савдо молиясини қўллаб-қув-
ватлаш учун $250 миллиард миқдорида маблағ ажратиш-
га келишиб олишди. 

Раҳбарлар ХВФнинг олтин сотувидан тушган қўшимча 
ресурсларини ҳам энг қашшоқ мамлакатларни молия-
лаштириш учун ишлатишга келишиб олишди.

Энг ривожланган ва энг катта ривожланаётган мамлакат-
ларнинг молиявий саммитига мезбонлик қилган Брита-
ния Бош Вазири Гордон Браун учрашувдан сўнг шундай 
деди: “Молиявий институтларни тартибга солишни ҳам 
кўзда тутадиган бу келишув барчамиз учун жуда ҳам 
юқори даражада эришилган келишув ва якдилликни на-
моён этади”.

Лондон Саммити Раҳбарларининг Баёноти қуйидаги чо-
ра-тадбирларни амалга оширишга чақиради:

• Молиявий институтларни, инструментлар ва бозорлар-
ни, шу жумладан институционал сармоячилар ва бадав-
лат шахслар томонидан сармоялар воситаси сифатида 
ишлатиладиган, тартибга солинмайдиган хедж фондлар-
ни кўпроқ тартибга солиш.

• Жуда таҳликали фаолият билан шуғулланишни қўллаб
-қувватловчи ва натижадан қатъий назар бир хил ҳақ тўла-
нишини кўзда тутувчи тартибни ўзгартириш мақсадида, 
компаниялар раҳбарларининг маошлари ва мукофотлари 
бўйича янги қоидалар ишлаб чиқиш.

• ХВФ билан ҳамкорлик қилиш ва ҳал этилиши лозим 
бўлган сезиларли иқтисодий ўзгаришлар ва молиявий ха-
тарлар ҳақида ўз вақтида огоҳлантириш вазифасини ба-
жарувчи, G-20 давлатлари, Испания ва Европа Комиссия-
сидан ташкил топган, кучлироқ ҳуқуқларга эга бўлган 
Янги Молиявий Барқарорлик Қўмитасини тузиш.

• “Пулларни ювиб” олиб чиқиб кетиш ва солиқдан қочиш 
ҳолатларига қарши курашиш ёки жамоат қораловига ва 
иқтисодий жарималарга юзлантириш учун “солиқсиз ҳу-
дудлар”ни Иқтисодий Ҳамкорлик ва Тараққиёт Ташки-
лотининг қонун-қоидаларига риоя этишга чақириш.

• Тикланиш режаси амалга ошгач, келгуси иқтисодий 
тангликларга қарши заҳира сифатида тижорат банклари-
нинг соғлом иқтисодий даврларда кўпроқ капитал ре-
зервлар тўплашларини қўллаб-қувватлаш.

• Ишонч даражасини баҳолаш агентликларидан софдил
ёндошув халқаро кодексига риоя этишлари ҳамда қим-
матли қоғозларни нореал баҳолаш ҳолатларининг олди-
ни олиш учун бошқа молиявий институтлар билан ман-
фаатлар ихтилофини бартараф этишлари талаб этилади.

• Давлатлар орасида савдо протекционизмга барҳам бе-
риш ҳамда жуда ҳам долзарб масалага айланган, халқаро 
савдони эркинлаштириш бўйича Доҳа Тараққиёт савдо 
музокараларининг хулосасидаги улкан ва мутаносиб 
мақсадларга содиқ қолиш.

Матбуот брифингида Брауннинг айтишича, “Биринчи 
марта биз дунё бўйлаб банкларни тартибга солиш, жаҳон 
молия тизимини қайта тиклаш бўйича умумий фикрга эга 
бўлдик. Дунёнинг энг қашшоқ мамлакатларига ёрдам бе-
риш бўйича берган ваъдаларимизни қайта тасдиқладик”. 
“Бу дунё халқларининг қўлларидан келганча биргаликда 
олиб борган ҳаракатларидир”.

G-20 давлатлари дунёнинг иқтисодий ривожланган энг
кучли мамлакатларидан иборат; жаҳон иқтисодий маҳсу-
лотининг 90 фоизи, жаҳон савдосининг 80 фоизи ва дунё 
аҳолисининг учдан икки қисми уларга тегишлидир.

Давлат раҳбарлари баёнотининг тўлиқ матнини G-20 
Саммитининг веб саҳифасида ўқиш мумкин: 
http://www.londonsummit.gov/.

Иқтисодий қайта тикланиш учун G-20 $1.1 триллион маблағ 
ваъда қилмоқда

G-20 раҳбарлари 2009 йил 2 апрел куни Лондондаги Эксел марка-
зида ўтказилган G-20 Саммитида (© AP Images)

Доктор Даяна Пирс камбағиллик ва унинг аёллар ва бо-
лаларга бўлган таъсирини тушуниш мақсадида умрининг 
кўп йиллари давомида иш олиб борди. Пирс хоним туз-
ган дастурлар, муҳтож оилаларга ёрдам берувчи АҚШ 
ҳукумат агентликлари томонидан фойдаланилади. Шу-
нингдек Пирс хоним ижтимоий ишчиларнинг муҳтожлар-
га ёрдам кўрсатиш бўйича малакасини оширади. 

Фулбрайт мутахассиси дастури кўмагида Пирс хоним ўз 
тажрибасини ишга солиб Ўзбекистондаги аёлларга ёрдам 
бериш учун Америкадаги аёлларга ёрдам бермоқда.

Январ ва феврал ойларида уч ярим ҳафта давомида, 
Пирс, Тошкентдаги Маданият институтида ва Самарқанд 
ва Фарғона Давлат университетларида таълим соҳаси 
вакиллари билан иш олиб борди. Ушбу ўқув юртлари, 
камбағаллик, оиладаги зўравонлик, соғлиққа тааллуқли 
муаммолар ва оилалар дуч келиши мумкин бўлган бошқа 
ташвишларни ҳал қилишга ҳаракат қилаётган оилалар-
га ёрдам беришни талабаларга ўргатувчи ижтимоий иш 
соҳаси бўйича дастурлар яратмоқдалар. Пирс АҚШда 
қандай ижтимоий ишлар олиб борилиши ва оилаларга 
қандай дастурлар мавжудлиги ҳақида гапириб берди.

Пирс 2004 йилдан бери Ўзбекистон олий ўқув юртлари 
билан мулоқотда бўлиб келади. Ўшанда ижтимоий иш-
лар бўйича дастурлар энди бошланаётган эди. Ушбу да-
стурлар Ўзбекистон Олий таълим вазирлиги томонидан
тасдиқланган бўлиб, Болаларнинг ижтимоий адаптаци-
яси бўйича Республика маркази ҳамда БМТнинг Бола-
лар фондидан қўллаб қувватланган эди. Пирс 2006 йили 
Ўзбекистонга яна бир бор келган, ва унинг айтишича, 2008 
йил феврал ойида Маданият институтидан ижтимоий 
ишчиларнинг илк битирувчилари чиқди. Уларнинг бари 
меҳрибонлик уйларида ишламоқдалар. Меҳрибонлик уй-
лари, у ердаги болаларнинг оилалари учун ресурс марка-
зи бўлиб хизмат қилиши мумкин.

“Мен бу ерда амалга оширишга ҳаракат қилаётган ишим-
нинг бир қисми рағбати бор одамларни ижтимоий ишчи 
қилиб тайёрлашдан иборат”, дейди Пирс. У ҳозир Ва-
шингтон Университети Ижтимоий иш бўйича факульте-
тида доцент ҳамда факультетнинг Аёллар фаровонлиги 
марказида директор бўлиб ишлайди. “Одамлар ижтимо-
ий фаровонлик бўйича дастурлар ишлаб чиқишда етакчи 
бўлишни ўрганмоқдала”.

Пирснинг Ўзбекистондаги тажрибаси ўн йил муқаддам 
бошланган. У Фулбрайт профессори сифатида Тошкент 
Давлат Университетида ва Жахон Иқтисоди Университе-
тида 1996-1997 йиллари дарс берган. У Ўзбекистондаги 
аёлларга оид вазият ҳақида бир неча академик мақолалар 
ёзган, жумладан оиладаги зўравонлик ва олий таълим со-
ҳасидаги аёллар ҳақида ёзган. У бироз ўзбек тилида ҳам 
гаплаша олади: “Мен ўз фикримни тушунтира оламан” 
дейди у. 

Пирс шунингдек Сиэттл-Тошкент биродарлашган шаҳар-
лар уюшмаси ҳайъатининг аъзоси ҳамдир. Амалга оши-

рилган бошқа лойиҳалар қаторида у оиладаги зўравонлик 
масалалари мавзусида делегациялар алмашинувини, 
жумладан милиция ва соғлиқни сақлаш ходимлари иш-
тирокидаги ташрифларни уюштиришга ёрдам берган.

Унинг айтишича, АҚШ ва Ўзбекистонда аёллар дуч кела-
ётган қийинчиликлар бир хилдир: икки мамлакатдаги 
кўпроқ аёллар ҳам камбағалликдан азият чекадилар, улар 
оилавий зўравонлик қурбони бўлишлари мумкин, оилада 
муносабатлар бузилса улар зиммасига кўпроқ ташвиш 
тушади.

Бу муаммолар икки мамлакатда турлича кўринишда бў-
лиши мумкин, деб давом этади у. Мисол учун, АҚШда 
оилавий зўравонлик кўп ҳолларда аёлнинг эри ёки йиги-
ти томонидан содир этилади, Ўзбекистонда эса суисте-

моллик қайнона тарафидан келади. Ажрашиш ҳолатига 
келсак, АҚШдаги аёл якка ўзи болаларни боқиши мум-
кин, Ўзбекистонда эса, агар хотин қизлик уйига қайтиб 
келса, қўшимча масъулият унинг ота-онаси зиммасига 
тушади, дейди Пирс.

Ижтимоий ишчилар учун, маданиятдаги бундай фарқлар 
турли қийинчиликлар келтириб чиқариши мумкин. Ма-
салан АҚШда, оилавий зўравонликнинг қурбони бўлган 
аёллар бошпана топиши мумкин бўлган ётоқхона уйлар, 
ижтимоий хизатлар кўрсатиладиган марказлар бўлиши 
ҳам мумкин. Ўзбекистонда эса, маданий урф-одатга кўра, 
ўз уйидан чиқиб кетиб, бундай ётоқхона уйларда туриш, 
номуносиб ишдир, дейди Пирс.

“Юриш-туриш турлича, аммо масалалар ўхшаш”, деди 
Пирс. “Қаерда аёллар ҳуқуқи тенг бўлмаса, улар бошқа 
мавжуд муаммолардан ҳам кўпроқ азият чекадилар”.

Олим ижтимоий фаолият тўғрисида тушунча бермоқда

Фарғона Давлат Университетининг Ижтимоий иш, социология ва
маданият кафедраси талабалари ва ўқитувчилари Фулбрайт мута-
хассиси Даяна Пирсни қутламоқдалар. (АҚШ Элчихонаси тақдим 
этган сурат)



Йўқолиб бораётган айрим ўсимлик ва ҳайвон турларини 
муҳофаза қилиш бўладими, сувдан унумли фойдаланиш 
йўлларини топиш бўладими ёки чиқиндиларни қаерга 
ташлашингиз ҳақида ўйлаб кўриш бўладими, атроф-му-
ҳит борасида жонкуярлик қилишдаги биринчи қадам - 
одамларни бу борада ўйлашга ундашдир.

Буни амалга оширишнинг энг самарали йўлларидан ик-
китаси оммавий ахборот воситаси орқали тақдим этила-
диган дастурлар ва мактаб ўқувчиларига атроф-муҳит ҳа-
қида таълим беришдир. 
 
АҚШнинг Тошкентдаги элчихонаси қўллаб-қувватлаёган 
бир қатор дастурлар борки, улар доирасида Ўзбекистонда-
ги нохукумат нотижорий ташкилотлар аҳолининг атроф-
муҳитга оид билимини ошириш учун саъй-ҳаракатлар 
олиб боришмоқда. Дастурлар асосан журналистлар мала-
касини ошириш ва ёшларнинг атроф-муҳит ҳақида кўп-
роқ билимга эга бўлиш учун янги услубларни таклиф 
этиш каби вазифаларга қаратилган. ННТлар Ўзбекистон 
республикаси Таълим вазирлиги ва Табиатни муҳофаза 
қилиш давлат қўмитаси каби давлат идоралари билан 
биргаликда атроф-муҳит муҳофазаси борасида таълим 
ишларини олиб боради. ННТ етакчиларининг айтишла-
рича, аҳолининг бу масалага оид огоҳлигини ошириш ат-
роф-муҳитни муҳофаза қилишдаги ва долзарб экологик 
муаммоларни ҳал этишдаги илк қадамдир.

“Атроф-муҳит муҳофазаси учун керак бўлган илк қадам 
– маълумотдир,” дейди ННТ “Логос” мудири Саидрасул
Сангинов. “Логос” атроф-муҳитни муҳофаза қилиш ма-
салалари билан шуғулланиш учун 2001 йили ташкил 
этилган ННТ бўлиб, атроф-муҳит масалаларига ихтисос-
лашган журналистикани рағбатлантириш дастури учун 
элчихона кўмагини олган. “Бизнинг вазифамиз журна-
листлар билан ҳамкорлик яратишдир.”

Шу каби амалга оширалаётган бошқа дастурлардан яна 
бири ўқувчиларга атроф-муҳит масаласига доир дарс бе-
ришдир. Эко-мактаб Тошкент шаҳри ҳудудида истиқомат 
қилувчи 30 нафар ўсмирга журналистика ва атроф-муҳит 
асосларини ўргатди. Ушбу бўлажак журналистлар орттир-
ган билим ва маҳоратларини эндиликда мактаблардаги ўз 
синфдошларига ўргатмоқдалар, ва шу тариқа 1200 нафар 
бошқа ўқувчи ушбу масала борасида хабардор бўлмоқда, 
дейди гуруҳнинг лойиҳа директори Наталья Шивалдова.

Бу ўқувчилар кейин атроф-муҳит ҳақида мақолалар 
ёзишга рағбатлантириладилар. Эко-мактаб айни чоғда 
бундай мақолаларни тўпламоқда ва улардан саралаб 
олинганларини “Класс” ва “Молодёжь Узбекистана” ка-
би ёшлар газеталари ва журналларида чоп этиш устида 
иш олиб бормоқда, дейди Шивалдова. ННТ ходимлари-
нинг ишонишича, ёшлар томонидан ёшлар учун ёзилган 
мақолалар атроф-муҳит масалаларини яхшироқ англаш-
га ёрдам беради.

Ёш журналистлар учун бошланган ташаббус Эко-мактаб 
дастурларининг фақат биттасидир. Бу ННТ Тошкент шаҳ-

ри ҳудудида атроф-муҳитга оид таълимни такомиллаш-
тириш учун 2004 йили ташкил этилган. Гуруҳ ўқув қўл-
ланмалари ишлаб чиқади ва болалар ҳамда ўқитувчилар-
га дарслар беради, табиат қўйнига чиқиш сафарлари 
шулар жумласидандир. Болаларнинг атроф-муҳит бора-
сидаги билимини кенгайтириш орқали, Эко-мактаб ота-
оналар ва маҳалла ташкилотларини ҳам қамраб олишга 
умид қилади, дейди Шивалдова.

Сангиновнинг “Логос” ННТси АҚШ томонидан қўллаб-
қувватланаётган яна бир таълим дастурини бошқаради. 
Ҳар йили ушбу гуруҳ атроф-муҳитни ёритиш бўйича 
журналистлар орасида мусобақа ўтказади. Ҳар йили 
мусобақада бутун Ўзбекистондан 40 яқин журналист иш-
тирок этади ва баъзан ғолиблар Марказий Осиё бўйича 
ўтказиладиган мусобақаларда иштирок этадилар.

Мусобақанинг бир қисми ўлароқ, мазкур ННТ атроф-
муҳитни ёритиш журналистикаси бўйича тренинглар 
ҳам уюштириб туради. Ушбу тренинг семинарлар – улар-
нинг энг сўнггиси Нукус ва Ургенчда бўлиб ўтди – жур-
налистларга атроф-муҳитга оид маълумотларни топиш 
учун керак бўлган ресурслар ва мақолалар ёзиш учун за-
рур бўлган билим ва маҳоратни ўргатади, дейди Санги-
нов. Семинарлар ва мусобақалардан мақсад атроф-муҳит 
масалалари бўйича мақолалар ёзиш сифатини яхшилаш 
ва ушбу масалани ёритиш учун журналистларни жалб 
қилишдир, дейди у.

АҚШ томонидан қўллаб-қувватлаётган ва атроф-муҳит 
бўйича таълим берувчи дастурлар қаторида, суғориш 
каналларидан олинадиган сувни истеъмол қилишнинг 
энг самарали йўллари бўйича тренинглар ўтказиш ва 
университетларнинг ўқув дастурларида қўллаш учун 
атроф-муҳит масалаларига оид материаллар нашр этиш 
лойиҳалари киради. Ушбу дастурларнинг ҳар бири элчи-
хонанинг мамлакатдаги атроф-муҳит бўйича таълимни 
такомиллаштиришга қаратилган мақсади сари боришга 
хизмат қилади.

11-сон Июнь 2009 йДЎСТЛИК

НДТлар соғлом муҳит тарафдори

Эко-мактаб лойиҳаларидан бири, ёшларни атроф-муҳит масалала-
рини ёритувчи журналист бўлишга ўргатади (Эко-мактаб томонидан 
тақдим этилган сурат)

30га яқин дипломатлар, Тошкентдаги АҚШ Элчихонаси 
ходимлари ва уларнинг оила аъзоларидан иборат гуруҳ, 
баҳорнинг ажойиб кунларидан бири – якшанба куни ча-
вандозлар ва забардастлар ўйини бўлмиш кўпкарини то-
моша қилдилар. 

28-29 март кунлари Тошкент вилоятидаги Пискент шаҳ-
ри яқинида ҳар йили уюштириладиган кўпкари турнири-
да бутун тумандан келган жамоалар иштирок этди. 3000га 
яқин томошабин ўзлари билан енгил тушлик таоми олиб 
келдилар ва мусобақани мириқиб томоша қилдилар. 

Кўпкари (“бўзкаши” номи билан ҳам маълум) Марказий 
Осиё мамлакатларида отлиқлар иштирокидаги оммабоп 
спортдир. Чавандозлардан иборат жамоалар ўртага сўйиб 
ташланган эчки ёки кичикроқ бузоқни (улоқни) бир-би-
ридан куч билан тортиб олиб, маррага элтиб ташлаш учун
 курашадилар. Ўша марра этиб белгиланган жойга улоқни 
ташлаш орқали ҳисоб очилади. 

Ўйинни томоша қилгани келган америкаликлар орасида 
АҚШнинг Ўзбекистондаги элчиси Ричард Норланд ҳам 
бор эди. Америкаликларнинг бир қанчаси ўзлари ва оила 
аъзолари бу ўйиндан катта завқ олганларини айтдилар. 

“Чавандозларнинг маҳорати менда кучли таассурот қол-
дирди – бундай юксак даражадаги маҳорат ушбу ўйин ўз-
бек маданиятида чуқур илдизга эга эканлигини акс этти-
ради”, деди Элчи Норланд. 

АҚШнинг Ўзбекистондаги ҳарбий атташеси полковник
Жефри Хартманнинг айтишича, у отларни томоша қилиш-
ни жуда яхши кўради, чамаси отлар ҳам чавандозлар каби 
ўйинни ёқтирса керак.

“Бу ғаройиб ўйин!” дейди ўзининг беш нафар фарзанди-
ни ўйинга олиб борган Хартман. “Булар гўё регби ёки аме-
рикача футбол ўйнайдиган отлар экан”, дейди у Америка-
да тез-тез ўйналадиган ва баъзан дағал кечадиган иккита 
ўйинга ишора қилиб.

Элчихонанинг тиббий бўлими ҳамшираси Нэнси Элрич 
“cиз анъана, ҳақиқий қадимий анъанани ҳис этасиз”, дей-
ди. “Дарҳақиқат, бу каби бошқа ўйин йўқ”. 

АҚШ Элчихонаси ходимлари кўпкари мусобақасини мириқиб 
томоша қилишди 

29 март куни Пискент шаҳри яқинида АҚШ Элчихонаси ходимлари 
ва уларнинг оила аъзолари баҳорги ўйин – кўпкари мусобақасини 
мириқиб томоша қилдилар. (АҚШ Элчихонаси тақдим этган сурат)

Тўртинчи апрел куни Якка тартибдаги ва жамоавий от спор-
ти бўйича Ўзбекистон чемпионатида Америка Қўшма Штат-
ларидан Алемка Берлинер иштирок этди.

АҚШнинг Тошкентдаги Элчихонасида Америка ташқи маҳ-
камаси дипломати сифатида фаолият юрутувчи Николас Бер-
линернинг турмуш ўртоғи бўлмиш Алемка Берлинер 115 см-
ли тўсиқлардан сакраб ўтиш мусобақасида барча ўнта тўсиқ-
ларни ҳеч қандай жаримасиз сакраб ўтиб, тўртинчи ўринни 
эгаллади. Марказий Осиё ва бутун Осиё бўйлаб ўтказилади-
ган чемпионатлар орасида алоҳида ҳодисага айланган ушбу 
мусобақада Алемка Берлинер ягона халқаро рақиб бўлди.

Берлинер от спорти билан 10 ёшидан бошлаб шуғулланиб 
келади, аммо бу унинг сакраб ўтиш мусобақасида биринчи 
бор қатнашиши эди. У дунёга танилган от спорти мураббийси 
ва мусобақалар қатнашчиси Иброҳим Йўлдошевдан сабоқ 
оларди. Айнан Йўлдошев Берлинерни ушбу мусобақада қат-
нашишга ундаган. 

“Бу жуда зўр имконият бўлди, отчопар ходимлари ушбу мусо-
боқада қатнашишимга бажонидил рози бўлишди”, дейди у. 
Берлинер машғулотлар учун ҳафтада икки марта отчопарга 
келиб, “Блок” номли оти билан мусобақада иштирок этди.

Америкалик чавандоз Ўзбекистон от 
спорти чемпионатида мусобақалашмоқда

Алемка Берлинер ва унинг Блок номли оти Якка тартибдаги ва 
жамоавий от спорти бўйича Ўзбекистон чемпионати пайтида тў-
сиқларни ошиб ўтмоқда. (АҚШ Элчихонаси тақдим этган сурат)



АҚШ ва Россия орасидаги дипломатик муносабатлар ҳо-
лати кимни қизиқтиради дейсиз – ахир вашингтонликлар-
нинг кўпчилиги россияликларга, айниқса, ҳоккей супер-
юлдузи Александр Овечкин ва унинг “Washington Capi-
tals” жамоасидаги россиялик сафдошларининг ашаддий 
мухлисига айланиб бўлганлар. Жамоа нуфузли Стенли 
Кубоги учун Миллий ҳоккей лигаси (МҲЛ) чемпионати-
нинг яримфинал ўйинлари сериясида муваффақиятли 
қатнашмоқда.

“ВАШИНГТОНЛИК РУСЛАР“

Москвада таваллуд топган ва аввалда “Динамо” (Москва) 
гуруҳида порлаган Овечкин, “Washington Post” газетаси-
даги ҳаётий очеркда таъкидланганидек, “эҳтимол, ўз дав-
рининг энг яхши ҳоккейчисидир”. “Буюк Александр” ла-
қабини олган Овечкин эндигина 23 ёшга тўлди. Лекин у 
рақиблар дарвозасига 65 шайба киритишга улгурган ва 
“гол плюс пас” тизимида 112 очкога эга бўлгач, “2008 
йилнинг энг қимматли ўйинчисига соврин” соҳибига ай-
ланиб, катта муваффақиятларни қўлга киритган. У МҲЛ-
нинг биринчи тўрт мавсумида 200 та гол ура олган ва 
200 та натижали узатишлар қила олган камсонли ҳоккей-
чиларнинг биридир.

Шунга қарамай, статистика ҳамма нарсани акс эттира ол-
майди. Овечкиннинг такрорланмас техникаси ва унинг 
дарвозага йўналтирган устомон шайба ташлашлари дои-
мо энг томошабоп ҳоккей манзараларини акс эттирувчи 
видеосюжетлар сирасига киритилади. Унинг февралда, 
“Washington Post” хабар берганидек, “ён тўсиқдан ўзига 
ўзи пас бериб, ҳимоячини алдаб, 360 даражага айланиб, 
клюшкани бир қўли билан бели узра ушлаб, ётган ҳолда 
музда сирпанганича” киритган голи бир зумда афсонага 
айланди.

Овечкин бу мавсумда пойтахт клуби таркибида ўйнаётган 
саноқли россиялик ҳоккей усталарининг биридир. Улар-
нинг ичида собиқ ЦСКА юлдузи, ҳоккейчилар орасида 

натижалар бўйича МҲЛ рекорди соҳиби, 39 ёшли Сергей 
Фёдоров, яна бир фахрий Виктор Козлов, асли красно-
ярсклик 25 ёшли Александр Семин, шунингдек, ўзини 
ёрқин намоён этган, лигага янги қабул қилинган дарвоза-
бон Семён Варламовлар бор.

Бундан-да муҳимроғи, эҳтимол шуки, Овечкиннинг 2009 
йилда эълон қилинадиган “энг қимматли ўйинчи” соври-
ни учун бўладиган курашлардаги икки асосий рақиби 
ҳам россияликлардир. Улардан бири худди Овечкин каби 
МҲЛнинг 2004 йил танловларида ғолиб бўлган Pittsburgh 
Penguins аъзоси Евгений Малкиндир. У тўпланган очко-
лар умумий сони ва натижа берган узатишлар сонига кў-
ра лига етакчисига айланди.

“Энг қимматли ўйинчи” фахрий совринига учинчи ном-
зод “Detroit Red Wings” клубидан 30 ёшли, замонавий 
ҳоккейда энг яхши ҳужумчи деб ҳисобланувчи Павел Да-
цюкдир. 2008 йил мавсумида у рақиблардан 144 марта 
шайбани олиб қўйиб, МҲЛ рекордини ўрнатди. Сверд-
ловскда туғилган Дацюк “алоҳида, такрорланмас талант-
га эга,- деди клуб бош мураббийси Майк Бэбкок ESPN 
каналига берган интервьюсида. – Унга Худо томонидан 
берилган қобилият рақибларни гангитиб қўяди, лекин, 
биринчи навбатда, бу муваффақиятларни у куч ошириш ва 
умумжисмоний тайёргарлик эвазига қўлга киритмоқда”.

ҲОККЕЙ ВА ГЛОБАЛ РАҚОБАТ

МҲЛда қатнашаётган европалик, айниқса, россиялик ўйин-
чиларнинг сони кейинги бир неча йил мобайнида камай-
ди. Хорижий гуруҳлар Россия профессионал лигаларида 
қатнашаётган ўйинчиларни сотиб олиш ҳуқуқи учун ҳақ 
тўлашлари лозим, деган янги талаб бунга сабаб бўлди.

Яна бир омил Россия ва Европанинг бошқа мамлакатла-
ридаги профессионал лигалар томонидан ҳоккей бўйича 
халқаро рақобатнинг кучайишидир. Россия бошчилиги-
даги, 2008 йилда Россия Суперлигаси ўрнига келган янги 
Континентал ҳоккей лигаси (КҲЛ)даги ёш ўйинчиларга 
бериладиган маош миқдори МҲЛ таклиф қилаётган ма-
ошга тенг. КҲЛ шунингдек, Россия юлдузларини уйлари-
га қайтишга кўндириш мақсадида уларга катта мукофот-
ларни ваъда қилмоқда.

Ўз навбатида, Миллий ҳоккей лигаси, аввалгидек, ўйин-
чи ва мухлислар учун курашда Европа лигалари билан 
рақобатлаша олади, деган ишончда, деб хабар берди, 
Овечкин ва Малкин каби юлдузларга ишора қилар экан, 
МҲЛ комиссари ноиби Билл Дейли.

МҲЛ ўзининг халқаро алоқаларини мустаҳкамлашни 
режалаштирмоқда. Лига раҳбарияти олтитадан кам бўл-
маган гуруҳлар ўзларининг 2009-2010 йиллардаги бош-
ланғич ўйинларини Европанинг учта шаҳарларида ўтка-
зишни эълон қилди. ESPN телеканалининг хабар бери-
шича, ушбу учрашувларнинг ўтказилиш жойи Берлин, 
Прага ва Хельсинки бўлиши мумкин.

Александр Овечкин - Россия ва Европа ҳоккей юлдузлари янги 
тўлқинининг лидери

Александр Овечкин (чапда) ўз жамоадоши ва ватандоши Александр 
Сёмин билан жамоа аъзолари фотосуратларини олиш пайтида 
ҳазиллашмоқда. (© AP Images)



17 март куни АҚШ элчиси Ри-
чард Норланд Қашқадарё вило-
ятидаги Қарши шаҳрига ташриф 
буюрди ва маҳаллий мулозим-
лар билан қатор учрашувлар ўт-
казди. Вилоят ҳокимининг би-
ринчи ўринбосари Э. Мамадиё-
ров ва ҳокимиятнинг бошқа хо-
димлари элчини самимий кутиб 
олдилар ҳамда вилоятдаги вази-
ят ҳақида гапириб бердилар. 

Элчи Норланд, шунингдек, 
АҚШнинг истеъфодаги Адми-
рали Жон Бёрд етакчилигида 
Таҳдидни Камайтириш бўйича 
Агентликнинг делегациясига 
ҳамда Ҳамкорликда Таҳдидни 
Камайтириш Сиёсати бўйича 
директор Жим Ридга ҳамроҳлик 
қилиб, яқинда Қаршида барпо 
этилган Тиббиёт ва ветеринария 
бўйича Вилоят Диагностика Ла-
бораториясини бориб кўрди. 
Ушбу лаборатория АҚШ Мудо-
фаа вазирлиги қошидаги Таҳ-
дидни Камайтириш Агентлиги-
нинг Биологик Таҳдидни Ка-
майтириш дастури билан ҳамкорликда қурилган ва био-
терроризм ва био-патогенлар тарқалишига қарши ку-
рашга қаратилган АҚШ ва Ўзбекистон ҳамкорлигининг 
ажойиб мисолидир.

Еттинчи кичик тумандаги Ноди-
рабегим номли бошланғич мак-
табнинг ўқувчи ва ўқитувчилари 
элчини қутлаш учун катта таас-
сурот қолдирувчи саҳна чиқиши
уюштирдилар. Элчига мактаб 
ҳовлиси ва синфларни кўрсатар 
эканлар, ўқувчилар математика, 
география ва бошқа фанлар бў-
йича ўз билимларини намойиш 
этдилар. Элчи Норланд мактаб-
нинг инглиз тили дастурини қўл-
лаб-қувватлаш мақсадида бир 
қанча китоблар ва плакатлар тақ-
дим этди.

Сўнг элчи Норланд Қаршидаги 
Сержантлар Академиясига таш-
риф буюрди. У ерда АҚШ Арми-
ясининг ҳарбий санитарлари Ўз-
бекистон Қуролли кучларининг 
санитарларига жанг майдонида 
етказилган жароҳатларни муола-
жа қилиш йўлларини намойиш 
этдилар. Элчи Норланд 30 ҳар-
бий санитарга сертификатлар 
топширди.

Бу галги ташриф 2007 йил 13 сентябрда Тошкентга кел-
ган элчи Норланднинг Ўзбекистондаги ўн тўртта маъ-
мурий ҳудудларга уюштирган сафарининг ўн бирин-
чисидир.

Элчи Норланд Қаршидаги Нодирабегим номли ўрта 
мактаб ўқувчи ва ўқитувчилари даврасида. 
(АҚШ Элчихонаси тақдим этган сурат)

Элчи Норланд Қаршида илиқ кутиб олинди

  Америка Қўшма Штатлари Элчихонаси
  
  Ўзбекистон Республикаси
  Тошкент шаҳар, 100093 
  Юнусобод тумани 5-мавзе
  Мойқўрғон кўчаси 3

  Телефон: (+99871) 120-5450
  Консуллик бўлими: (+99871) 120-4718, 120-4719
  Факс: (+99871) 120-6335   

  Интернет саҳифаси: http://uzbekistan.usembassy.gov
  Фикр ва мулоҳазалар учун электрон почта манзили: Tashkent-IRC@state.gov


